
Xyaj Jxp

Xyajmatoyajp

Ataa noky tyam myajkéwanéépy miitsy kyéxp ataa
y'atyunyé, may kapxy metya'aky miny méét je'e yajatyunék
jim je'e xypyupeta'any ween myajméjé’'ép myajmayé’ép je'e
yajmetya'akyé méét jaayée.

Ataa noky metsk apéky myéété. Yé'é tu'ukjaty apéky
myéét tekéék apéjktuky.

Nej yé'é jiipy apéjtukyjoty kyujayé'éy, je'e yajmetya'akyé
oywinjwéény mpataanpy, je'e ataa tyuunpy koo myajméj
myajmayéép jatu'un m'axkapét méét mwinjé'ép je'e
kapxy metya'aky, m'ixyataanpy nej je'e yajmetya'akyé
mékaanpy, méét mja'atya’akaanpy nej je'e oy mjaayép
yé'é kapxy metya'aky méét tu'un je'e mja'ayoyé'ép.

Méét awiink m'ixyata'any nej je'e m'ayuuk may je'e jaay
je'e metya'aky myéété je'e miitsy manaa téé mkajaay téé
mkakéétsy je'e ayuukpé.

Ataa mnoky jyamyéétajpy je'e Na'ap metya'aky noky,
Noky tu'pu’xy méét je'e Ix nejy ayuuk yakjaay paaty
mnama’'ay oy manaa je'e méétat wintuum, jwe'e yé'é
yajwinwanéépy matyu'u kapxy metya'aky, matyu'u tuunk
jim xyméyujwa'any maa ataa maj jeya'ay noky.

Oy ween koo ataa tu’'un mkapxtaka’any.

iMyajnatijpy myajnamaapy koo oy ween

m’apék m'éxpékeét!

A'atyunaxy'uunk

Nej je'’e m'apékyéépé tyuyo’'oy

Yé'é wii a'atyunaxy’'uunk mpataanpy may’'ok maa ataa maj
jeya'ay noky, je'e yé'é tyunaanpy koo je'e xyajnatsiwéép je'e jim
m’atyunaanpy motu’'unyty yé'é tu’kony’uunk.

Yajwinmotowéépy. Ataa a'atyunaxy’'uunk xyajnamaapy koo
je'e oy m'ixét m'eepét yé'é aja’anyaxy méét yé'é metya'aky
kujayé'éypé je’e tyuunpy koo je'e metya'aktéwét manaa
je'e myaayjaty yé'é yajmetya’'aky o jaayéé maa je'e kapxy
metya'aky.

Tyam yajmetya’aka’any. Ataa a'atyunaxy’uunk xynyamaapy
koo miitsy je'e mnajwéép tii taa je'e kyapxa'any
myetya'akaanpy yé'é xim xyajwinwaanéépy paaty je'e
m’eepét yé&'é aja’anyaxy, je'e noky no'oké’éy, motunjaty
je'e jaay, nej je'e nyi'x, paa tékajtspé o temy jatu'un
kyéxe'éky je'e winkjaty jaaypé.

Yajmetya'akp je'e kapxy metya'aky. Ataa a'atyunaxypé
jwe'e tsyojpy koo motowét o yajmetya'akét
winjwééyaanpy. Paa kaj je’e to'ok myajmetya’aky téé
mwinjwé'éy myajmetya’aktakats oy naak’ok.

Mwinjwé'ép je'e kapxy metya'aky. Jwe'e ataa a'atyunaxy
Xywyoop xywijstp koo je'e mjamyetsét méét mkapxét je'e
kapxy metya'aky naj téé yajmetya’'akyép. Oy kyapxtééné
oy Wyinjwéénye.

Nej kapxy metya’'aky kyujayé'éy. Koo naj yaa téé
metsy m'éxkapaanpy nej je’'e kapxy metya'aky kyujaay
kyuketsé'éy, nej yajpaatyé, je'e metya'aky janytyim
tsyopatpé, méét nepyaam ajxy je'e téé y'atyuny.

Yajmetya'akyé mékaanpy

1. Ataayajmetya’akyé mékaanpy jiipy yajtuunkpatyé
nejy nokyjoty nyakapxy nyametya'akpy yajpaaty,
koo najty je'e yajmetyaka'any mékaam je'e yakapéjkpé
jaa maj jeya'ay je'e jim kapxytéép nej je’e oy
yajmetya'akét o wyinjwé'ép je'e tsojpy je'e kapxy
metya'aky.

2. Yajméyujwa'an jaa jeya'ay ween ametsyaam y'ok
yajmetya'aky je'e kapxy metya'aky.

3. Ween ajxy nyakapxy nyametya'aky tii yé'é yajkojpé
téé jyaay maa je'e kapxy metya’aky.

4. Metya'akta'ak yé'é yajmetya'akyé mékaanpy jatu’'un
je'e mjamyéétéjk ajxy yajmotow.

5. Xymyoopy tuunk nej je’e mjoot mkop myakawa'atsét
maa yé'é yajmetya'akaanypy miny, jatu’un je'e kwénté
ajxy myéétatép: nej je'e oy mkapxét, nej je'e oy
metyakpétsémeét, nej je'e téé kyapxy téé yajmetya'aky
je'e jaaypé méét ajxy jaknakapx nej je'e noky kyapxy
yajmapaat myajméjé’ép.

Yajwinmotowéépy. Ataa a'atyunaxy’uunk xyajnamaapy koo
je'e oy m'ixét m'eepét yé'é aja’anyaxy méét o yé'é kapxy
metya'aky méét metya'aktéw manaa je'e myaayjaty

je'e jaayéeé.

Nej kapxy metya'aky kyujayé'éy. Koo naj yaa téé

metsy m'éxkapaanpy nej je’e kapxy metya'aky kyujaay
kyuketsé'éy, je'e metya’aky janytyim tsyopatpé, méét
nepyaam ajxy je'e téé y'atyuny, nejy miitsy je'e mkapxy
metya’aky.

Je'e natajy je'e namaypé maa yé'é jaayéé. Ataa
a'atyunaxy’uunk tsyam xywyoy wyitsy koo je'e mnatijét
pén je'e noky myajnajaayéwaanpy, waanp o nepyaam
mnama’awany, méét nej je'e kapx metya'aky kyéxéka'any
ween kojkyapxy nyékxy nej miitsy yajmatoyata'any maa
je'e jaayéeé.

Je'e kapxy metya’aky jaay. Ataa a'atyunaxy’uunk jim
mpata’'any maa je'e mkujaayéwa'any je'e kapxy metya’aky
nej yajmatoyata'any maa je'e jaayéeé.

Yakijxp méét yakja'ayoyéépy yé'é kapxy metya'aky.
Ataa a'atyunaxy’uunk xyakjamyejtsp koo je'e mjaay naj
téé myajmay myajmetya’akép paa oy najty téé mjaay
je'e myak'ixy myajmetoyaanpy, jatuun je'e m'ixét méét
mjayoyé’'ép je'e jayéé maa kapxy metya'akyjoty najty
téé mja'amya’aty.

Nyajmetya’akpétsy yé’'é nkopk nejy je’e ayuuk

a. Yajmetya'ak je’e kapxy metya'aky jatu'un éxkap
matyijaty je'e nyakapxy nyametya'aky maa yé'é jaaypé.

Tu'uk kapxy metya'aky yajmetya'aka'any jatu'un je'e mégj
jeya'ay mawintuum y'ixyatép je'e najty nyakapxy nyametya'aky
maa yé'é jaaypé.

e. Wyinjwéépy je'e nyakapxy nyametya'aky maa yé'é
jaaypé.

May yajatyunék jim myéété maa je'e méj jeya'ay yajtuny yé'é
jim jaaypé maa nyakapxy nyametya'aky maa yé'é jaaypé.

€. Myajtunkpatép je’e mjaay may it maa winkjaty kapxy
metya’aky.

Yajatyunék ataa, ween tu'un mja'atya’akét je'e najty téé
m'apéky téé m'éxpéky maa je'e nyakapxy nyametya'aky maa
yé'é jaaypé.







* Y’axta’apy nej je’e nyajwé’éwany matyii kapxy metya’aky
tu’un xyajmatoyajp.

e Y’éxkajpy tii je’e nyakapxy nyametya’akpy yé’é jiipy
yajpatpé maa yé’é kapxy metya’aky.

e Yajtsonta’akypy je’e yajatyunék maa je’e yajmetya’akyé
mékaanpy.

e Y’éxkajpy nejy je’e kapxy méét je’e metya’aky tyuuny o
yajna’ixé’éy je’e kapxy metya’aky.

e Y’axta’apy nejy je’e jaay keets tyuyo’oy: nyatij nyamaapy,
kyujaayéép meét jyaay oyéépy je’e kapxy metya’aky.

e Y’éxkajpy nejy naje’e yé’é ayuukaam jyaay tyékée’éy.




" apéjktul

Ataa noky tsyojpy:

* Y'e'py yé'é noky méét yé'é aja’anyaxy
jatu'un y'éxkapy tii je'e ye'epy noky
Xyajmatoyajp.

+ Wyinjwéépy nejy yé'é ye'epy noky jyaay
tyéke'ey.

+ Jyotkukajpy yé'é metya'aky jim téé pyaaty
maa yé'é ye'epy noky jatunék yajtunk
patéép maa yajmayjaty.

+ Y'éxkajpy je'e kapxy kujayé'éwanép maa
yé'é kapxynakekpé noky.

+ Jya'apy je'e kapxynakekpé noky kojkyapxy
nej je'e téé nyatajy nyamay.

* Y'ijxyp y'e'py méét jya'ayoyé'épy je'e
kapxynakekpé noky.

» Wyinjwéeépy tiikyéxp koo yakjaay je'e
ayuuk jaay e/é.

Eep yé'é aja’anyaxy méét yajmetya’aky yé'é ajxy kyapxypé.

iOk ix, jim aja’anyaxy e'pék
ajxy pyata’'aka'any!

Jaantsy janytyim oy koo
yé'é tu'un jyata’'anyé

Oy je’e nkajpt
yé'é jim
myetu'ukéépy

Kapxtéw.

e (Tii kapxy metya'aky taa yé'é ajxy yajmetya'akypy?

e (Tijaty kapxy metya'aky ataa tu'unpé noky jyaknyametya'akypy?

e (:Nepyaam éjts taa tu'unpé kapxy metya'aky noky nyajtunkpatém?
e iTéé ataa tu'unpé kapxy metya'aky noky m'ixy wintuum? ¢ Maa?

e.\@ Axta’aw jiipy maa je'e noky tu’pu’xy yé’é ye'epy noky
Y “Jaa éjts nje’ajtém” eep yé’é aja’anyaxy, yajmetya’ak yé'é
ja'atsyonta’aky méét kapxtéw.

%@ Nakutujttéjk

IE'E ETSY NTSOKY NYAAX
Jae @ts nie‘afitem

Yovegami Ascona Mora

Aja'anyaxy eepy'aam je'e m'ixyata'any nej je'e
njukyajtém ajxy maa ataa n'ayuuk kajptém.

Jwe'e tsyontaka'any
23 x88 ataa diciembre po'o najty a jwe'e je'e myaya'any 31 x8é jaa
diciembre najty nejy ataa juméjt 2009. lopetyxyé&é y'awa'atsa’any koo
najty 10:00 a xéékunaxy y'aké'éwa'any koo najty 6:00.
Jim maa yé'é akujktéjkwiink

NAA MEYAIT MTEKE'EWA'ANY

TEKAAM, WAIWIINP

e (Tii kapxy tii metya'aky xyajmatoyajp yé'é aja’anyaxy méét yé'é noky
nyi'xy?

e (Nej yé'é ja'atsyonta’aky ¢Tii taa yé'é xyajmatoyajp yé'é ye'epy noky?

e (Tii ataa pya'jayé’'éy taa tu'un nyanéénpy?

Yajmetya’'ak ataa kapxy metya’aky.



2,

Libro del adulto / Ayuuk jeya’ay y’ayuuk noky

Axta’'aw jiipy maa je'e noky tu’pu’xy yé’'é ye'epy noky “Jaa éjts
nje’ajtém” méét pa'witsé’éw je’e oy na’atsoopé.

1. Je'e metya’aky “Je’e étsy ntsoky nyaax” je'e tu’'un nyanéénpy:

a) Nej yé'é kyapxtéyé je'e nyakapxy nyametya’'akpy.
e) Nej je'e kyumayé’éy yé'é metya'aky maa yé'é noky.
€) Tsyonta'aky je'e nyakapxy nyametya'akpy maa yé'é ye'epy noky.

2. Yé'é kon metya’aky yajpatpé maa yé’é ye'epy noky xyajnamaapy:

a) Koo je'e wyoy wyitsy aja’anyaxy e'pék.
e) Je'e tu'un tsyojpy ataa aja’anyaxy e'pék.
€) Nej tsyopata’any koo ajxy nékxy y'eepy.

3. Je'e nyakapxy nyametya’akpy jwé’é tu’un wya’xy:

a) Wa'xyjaty.
e) Yony metya'aky.
€) Kon metya'aky.

Na'atsow (T) paa téy méeét (K) paa kaj tyéye.

Yajtééepy T K
Jwe'e taa woop wijtsp SEP.

Xim kon metya’aky tu’'uk jatu’'un myena’any: Aja’anyaxy
eepy'aam je'e m'ixyata'any nej je'e njukyajtém ajxy maa
ataa n'ayuuk kajptém.

Yé'é ye'epy noky je'e taa yajnatijpy je'e to’oxyéjk ajxy
na'uunkpatpé.

Jim taa xywyoy maa je'e aja’anyaxy e'pék pyata'aky.

Winpiw metya’aky tu’uk yé’é juwijtsypé meéét kujayé’éw maa
je'e nyékxa’any jatu'un nej yé’é jim yajpaaty maa yé’é ye'epy
noky. Ix nej yé'é y'atyuné’éky.

e Aja'anyaxy e Ja'atsyonta’aky xyéeé
e Je'e metya'aky e Téjk xyéé je'e woop wijtspé.
Nakutujttéjk

JE'E ETSY NTSOKY NYAAX
.D-D =) L) g -
I laNaljitsinljexaljtein

AjCI’a nyaxy A Yovegami Ascona Mora

Aja'anyaxy eepy’aam je'e m'ixyata'any nej je'e
njukyajtém ajxy maa ataa n'ayuuk kajptém.

Jwe'e tsyontaka'any
23 xéé ataa diciembre po'o najty a jwe'e je'e myaya'any 31 xéé jaa
diciembre najty nejy ataa juméijt 2009. Jopetyxyéé y'awa’atsa’any koo
najty 10:00 a xé&kunaxy y 'aké'éwa'any koo najty 6:00.
Jim maa yé’é akujktéjkwiink

NAA MEYAIT MTEKE'EWA'ANY

TEKAAM, WAJWIINP

Jamyets koo...

Yé'é ye'epy noky kapxy metya'aky xyajwinjwéépy
maa je'e atéy meta’aky yajtuny; jwe'e
jyamyéétajpy aja’anyaxy paaty myéété

ween miitsy je'e mna’'epwonpity jatu’un je'e
myajmetya’akép je'e kujayé’'éypé. Yé'é ye'epy
noky je'e nyi'xkyéxp méét koo je'e myéjé paaty
ajxy je'e nyaméj eepy.

Jata'ajaty ye'epy noky noky jim tyunkpaaty, koo
ku'uk yakixy yajmatoyaty tijaty jatanép nej koo
je'e (xéeé tsuu, kapjt xé€, méét jakmatyuujaty
tii najty jatanép), méét (oomy ayé’'ekyé,
nyi'éxpyé’'ekyé, jakwiinkjaty), méét koo je'e
Xyajmatoyata’'any (koo ajxy je'e kyuméwa'any
je'e pikena’k o je'e animalé) o nokoo ajxy tijaty

y'awané’éy koo tyoka'any.




Ayuuk’aamétsy nyajmetya’aky méét njaay  Ayuuk / Leo y escribo en mi lengua ¢ Mixe Baja

Yajmetya'akyé mékaanpy

Yajmetya'ak mékaanpy yé’'é kapxy metya’aky, kwenta’at koo je'e oy
mkapxét yé'é metya’aky.

Tsyam myajnama’ay koo je'e jayéjp nityu’'um yajmetya’akép méét
ameé’tsyaam meéét, kapxtéw nej je'e téé mwinjwé’éy.

Katé myetya’aky

Jim muuxy tu'uk je'e ajxy katé yajxa'ajpy. Ataa katé
kap je'e y'axu'x’'ijty méj myéété, na'atéy ijty je'e nej
yé'& muuxy ajxy naje’emyéété. Tu'uk xéé najty je'e
koo jaa muuxy méj axu’x méétpé nyamaay:

—Etsy y&'é m’axu’x yajyujwanék jwe’e
pékaanpétsy.

Je'e tu’'ukpé muuxy yajyujwaan je'e y'axu’x a
ataa ya'ay kap je'e yajwonpijty.

Paaty yé'é katé y'axu’x tu'un mej
myeete.

d o

Agustin Diaz
Yajtu’'ukmujk: J. Manuel Hidalgo Pérez
Je'e méjkajpt Chiapas wyowijp

Kapxtéw.

e iMa'aanpy tsipkapxné mjwééy koo taa téé myajmetya’aky?
e (Tii metya'aky oy mkakapx? ¢Tiikyéxp?
e (Nej taa kapxy metya'aky m'ixy?

Mnajwéépy ijty koo:

Koo mkaxpy je'e yajmetya'akyé mékaanpy, janytyim
tyuunp koo je'e, m'éxkapét tii yé'é yajkojp tu'un téé jyaay
tii xyajmatoyataanpy, jatu'un je'e metya'aky oy mék
xynyametsét, méét je'e ajxy amotowijpé oy wyinjwé’ép.

Yajmetya’'ak je'’e kwenté “Je’e xékétiiw méét yé'é tsukt”, maa je'e
Na'ap metya’aky noky, méét nya’exéwéé koo je'e myajmetyaka’any
mékaanpy.

Ataa yaa kujayé'éypyé yajtunk paat maa je'e myajmetya’akany:

e Yajmetya'ak je'e kapxy metya'aky ame’tsyaam jatu'un éxkap je'e
Xyajwinjwé'éwaanpy.

e Kwenta'at koo je'e oy mkapxét je'e metya'aky.

e Tanaxyép naak’'ok je'e awijtstuky mpaaty méét majaty je'e puntg,
tekéék punté, je'e yony witsy mpaaty.

e Kapx nej je'e yajmotoy koo je'e tijaty myajtéweép, o nejy je'e yajmotoy
koo tii myakjwé'ép.

e Méétat mkopkjoty je'e ja'atsyonta’aky maa je'e kapxy metya'aky, jaa
myotso’'ont maa yajpaaty méét pén je'e yajkoj méét pén je'e
ja'anyajxp ayuuk. Ataa tu'un xyajmatoyajp janytyim tsyopatp koo
taa mkapxpatép koo naj mtékéwa'any yajmetya'akpé.

Yajmetya'ak yé'é kapxy metya’aky méét eep yé’é aja’anyaxy.

Je'e taj Juana jim xim nyékxy maa je'e junté ajxy kutuktujk xéé’'jaty
yakjatyéé pe'eté kyéxp, a je'e y'uunk Ana kajné je'e wyonpity maa je'e
kyapxta'aky méét kap je'e tyajpyata’any paaty je'e tajjeya’ay kapxy
nyake'eka'any koo je'e myetsét ween je'e tyare'e y'atyuny.

Jimétsy nékxy
junté’ajpé...

Ntajétsy n'a’ixaanpy ko
je'e wyonpitép ween je'e
ntare'e tuun xy'ijxé...

Na'atsow ataa yajtéépye.

e (Tii m'ojotajpyé yé'é taj Juana jya'apy?
e i Téé miitsy to'ok ataa tu'unpé kapxy metya'aky mjaay?
e ;Tiikyéxp ataa kapxynakekpé noky ajxy koo jyaay?

% Eep méét yajmetya’'ak yé'é kapxy metya’aky.

Miércoles maa je'e 16 xe€ajpé ocfubre po'o nej ataa
JUmgjt a0,

Anita:

Jwe'e étsy té€ nnekxy moaa je'e junté ajxy kutuktujk
X€€jaty ajxy yakjatyéé nej je'e kajptjoty €jfs npeety,
kuweentyétsy nwoonpitaany ween tukutujt
nkujxéekayém, ok atyun miare'e, kapétsy njekaany.

MTQJ‘, Juana.
130 p. M.

Pa'witsé’éw nej ataa maa yé’é jim kéxp jyaayé je'e kapxy
metya’aky.

a) Jaa jwetsyé

e) Pén je'e yajnajayéyép

é) Tiikyéxp je'e kapxynakekpé noky koo y'atyunyé
i) Pén téé jyaay

j) Motunaijté je'e kapxynakekpé noky téé jyayéé

Nej ataa yaa witsypé kujayé’éw manaa taa je'e y’'a’exé’éy je'e
kapxynakekpé noky mjaayép.

Na'atsow ataa yajtéépye.

¢Mana'anpy miitsy je'e kapxynakekpé noky mjaayép?

Jamyets koo...

Je'e kapxynakekpé noky kapxy metya'aky konpé
je'e jeya’'ay o mjujymuku’uk naj yajmatoyataanpy
awaam o kujayé'éy meéét jim je'e yajtunyéé koo
je'e jiipy mkajptjoty kapxy mnimyo’owéét.

Yé'é kapxynakékpé noky, jwe'e myéét:

¢ Jaa jwetsyé manaa je'e jyaayé.

e Je'e yajnajayéyép je'e jeya’ay xy€é pén je'e
yajnakexanép.

¢ Jaa nyakapxanpyé kon metya’aky kujayé'éy je'e
tu’'un yajmatoyatanpy.

 Jaa kejxpé je’e jeya’ay xyéé je'e najty tu'un téé
jyaay o je’e tii nyakapxanpyé.

e Motunaijté oré je'e kapxynakekpé noky naj téé
jyaayé.

%é Yajmetya’'ak nej taa ajxy yaa yajpaaty.

Viernes xéé'ajpé nej ataa 20 octubre po'o méét je'e taj Rocio
meék até’'étsy xim tyépéky maa je'e téts tsooyéépyé tyéjk
nyékxy je'e y'uunk Sandra tyéts je'e wii pya'anp a kaj je'e
jyépyété'éy, ataa tajjeya’ay maa myétéjk Estela je'e y'uunk
metsk nyake'eka'any méét kapxynakekpé noky je'e nyi y'ap
jyanake'ekané nem jyanama'awa’any koo je'e wyonpitép maa
tyuunk nekxép y'uunk ajxy tyuwoy, a je’e Rocio kap je'e jyaty
jaay paaty miitsy je'e mpupeta’any jaay maa yé'é witsyé je'e
kapxynakekpé noky.

Jaay nej je'e kapxy je’e metya’aky myanékxa’any je'e kapxynakekpé
noky yé’'é Rocio tu’un jya’atyuna’anpy.

e i Matyii jwetsyé je’'e kapxynakekpé noky myétataanpy?
e iPén je'e kapxynakekpé noky yajnajayéwanép?

e (Waanp taj Rocio nyi y'ap nyamawa’any?

e (Pén myétataanpy maa je'e téts tsooyeépy tyéjk?

e iPén je'e kapxynakekpé noky nake'ekaanp?

%% Yajmets mkopkjoty koo miitsy myajmayjaty koo je'e
kapxynakekpé noky jyayét jatu’un kujayé’éw jiipy maa yé'é
wyitsyeé.

%/ IX eep yé'é mkapxy metya’aky paa myéét ataa yaapy
kujayé’éypy yajtéépy.

e iYé'é kapxynakekpé noky myéét jwetsée?

e (Mjaay je'e xéé pén je'e kapxynakekpé noky téé nyake'eky?

e (Oy myajtunkpaty je’e méj letré méét je'e mutsk letre?

e {0y winjwéényé je'e metya'aky maa yéé kapxynakekpé noky?

e (Jim jeya’ay xyéé yajpaaty pén je'e kapxynakekpé noky
yajmetya'akaanp?

e iYé'é kapxynakekpé noky myéét mxeéwitsy?

IX eep yé'é mkapxynakekpé noky méét ja’ay oyé’'éw paa
yajmayjajpy. Nama'aw mjamyéét ween je'e téé mjaayép
yajmetya’aky ménit yajméyajtéw nej taa xim kéxp
kyuja’ayé’éye.

Yajma'ixé’'éw yé’'é kapxy metya’aky
N’ijxém maa taa apéjktuky yé’'é ye'epy noky méét je'e

kapxynakekpé noky. Oy tékéék kujaayé'éw nej yé’'é ajxy tyakatsyé
yé’'é tu’'unp kapxy metya’aky.

Ye'epy noky Kapxynakekpé noky

Jaay méét kapxtéw.

éNepyaam ajxy tyakatsy?

¢Manaa méét maa yé'é tu'unp noky ajxy yajtuny?

¢Tiikyéxp ajxy koo jyaayé?

g
Nakutujted NNAAR
et W T ”
@ Q@E\ﬁ@m WE2 mGaJ’e'e 15 Xéé“szé octub
&\ %‘-‘:‘:‘(\‘ﬁg @‘i\@ - WYSAER0S Ngj ataq
™ 6) ' H .
E@@ : s Anita, JUMEjt 203,
e'p k pyata
ma\- a‘wax\f 9
Jwe'e stg 155
¥ Y Tee hhekx
1aam je Xé8; b Y Mag ie'e i s .
‘an “‘_{ec: aa @ . U\szw PY yakjatyee nej Je% K &J,H:Jre Py Rufukhﬂ'k
juk ajtem e syonta@ 3, m?‘:; nkwx;:yefsy hwoo”PiJfa’any 3 éF:;J?T&i gfs npeety,
o naj e AYem, ok ot URUtyt
o diciembre © (:e’,tl JoPeT koo naity & ATYun migre’e i < _
23 sk ot rely 320 fna:;fé v ;‘f“f?:g-,m.ank - kapetsy njekaany,
mas

Mtaj, Juana
130 p. 1y

Nyajmetya’akpétsy yé'é nkopk nejy je’e ayuuk

Yajmetya’'ak ataa kapxy metya’aky méét eep yé’é kapxy oy
jinyat jaaypé.

Koo kajpt xéé jyatyéé je'e martunpé nakéxyé jeya’ay ajxy
wyoy wyitsy jatu'un ajxy nyama’ay min ajxy eep xonta'ak,
metsaanp teetyjeya’ay tu'uk éép meéeét tipx koop.

Jatu'un tu'unpé y'axtaapy jeya’ay ajxy pén atyuunpy
je'e péjy keepy, noky pejy ajxy yajtuunpy. Koo xywyoy
xymyoopy katsyuunk myéét tém tsa’am jatu'un jiipy eets
je'e péjy keepy ween yajxon kyéxé'éky.

Je'e to'oxyéjk ajxy nékxpé ijxpé e'pé jemy jétsé’'é méét jemy
axuk ajxy pyékéeépy, a je'e ya'ayéjk jemy kyamiixy, jemy éxyé'é
meééet oy wéeén ajxy pyeké'éy.

Koo je'e xéé kyéxy myay, naje’e pikena’k ajxy jot pa'amé
méét je'e ééts pyatyé koo je'e xun pa’ak ajxy wii jyé'xy, oy je'e
tyaj ajxy jyot yaj pen yajpékéyé jatu'un je'e kyapa'amné.

Jatu'un nékxy kyukéx kyumayé'éy je'e kajpt x€e.

Axta’aw méét kujayé’'éw yé’é kapxy oy jinyat jaaypé maa yé'é
kapxy metya’aky. Eep nej yé’'é xim y’atyuné’éky.

Pen

Kapxtéw m'omtsoo’aamy metya’aky nepyaam tyakatsyé yé'é
jaaypé e méét é.

Yajpetéé ataa tu’'uk metya’aky yaa yajpatpé kujaayééw jim maa
yé’'é wyitsyé matyii je'e téy myanékxaanpy.

a) je'e Arturo kyamiixy.
Pejy Péjy
e)é yé'é ko'on oy téé jyuy, je'e kay

myajma’atyunéwaanpyé?

Pen Pén
é) Tu'uk jiny jyuuy je'e n'ajtsyétsy.
ween wéén
i) paté je'e mixyuunk koo tsuuky ak jyé’xy.
Eets Eéts
j) Yé'é kixyuunk tu'ujoty koo tyaj ok nékxy y'ixy.

eep éép

Yajmetya’'ak ataa tu’'uk metya’aky méét witsé’éw maa yé’é pik
witsyé matyii je'e tu’'uk metya’aky téymetyakpé.

Je'e Pejy méj néé pa'a ntujkém téé nyi'xy.

Je'e Péjy méj néé pa'a ntujkém téé nyi'xy.

Pen mék jatu'un oy tyéké'ép.

Pén mék jatu'un oy tyéké'ép.

Mnama'ap koo junté japoom jyatanyée.
Ween ménitétsy a n'awané.

Mnama’ap koo junté japoom jyatanyéé.
WEEn ménitétsy a n‘awané.

Apuxé’'éw yé'é waaxk jatu'un eets.

Apuxé’éw yé’é waaxk jatu’un ééts.

Yé’é xu’x eep péjy akujk.

Yé’é xu’x éép péjy akujk.

Yajmetya'ak mkopk jatu’un kwenté tu’'uk yajkoj ataa

metya’akyaanpy yaa kujayé’'éypé.

peen

me’ts
tejx
téts

meék

né’'éts
néts
téexy

péjk

meé’ék




Ataa noky tsyojpy:

+ Yajmetya'akpy je'e mayaxpé noky jatu’'un
nyajwé’'éwa’any tii je'e metyaakp je'e
kapxy metya'aky.

» Wyinjwéépy nepy yé'é mayaxpé noky
jyaay tyéké'éey.

+» Wyinjweéeépy tiikéxpé je'e mayaxpé noky
koo téé yajkojyé.

+ Kyapxtakypy je'e yajmetya'akyé
mékaanpy. Y'axkajpy nepy'aamy je'e kapxy
je'e metya'aky tyékatsy.

+ Y'éxkajpy je'e kapxy kujayé'éwanép maa
yé'é woopé wijtspé noky.

+ Jya'apy je'e woopé wijtspé noky kojkyapxy
nej je'e téé nyatajy nyamay.

+ Y'ijxyp y'epy méét jya'ayoyé'épy je'e
WOOopé wijtspé noky.

+» Wyinjweéeépy tiikyéxp koo yakjaay je'e paa
kon jaay méét paa yony jaay.

Eep yé'é aja’anyaxy méét kapxtéw nej yé’'é yajtéy.

Pap tyam ataa noky
je'e yajkapxtakpé téé
xyajnakexy.

Mét metya'akanpétsy

nwyintsén ween oy
n'awaatsép maa

étsy ntuny.

e (Maa taa ajxy yajpaaty yé'é jeya'ay kéxép maa je'e jawyiin aja’anyaxy?
e (Tii noky je'e yajkapxtakpé pikena’k taa myoopy?

e iKap yé'é tu'unpé noky manaa téé mpaaty?

e (Tii taa tu'un tyuunpy yé'é tu'unpé noky?

S Yajmetya’'ak je'e ja’atsonta’aky, je'e pya’jayé’éy méét
J  xééwitsy, jatu’un kapxtéw tii taa tu’'unpé noky myetyakpy
@ maa yé’'é kapxy metya’aky.

a<

Patsynyéég, 22 xéé'ajp mayé po’'o nej ataa juméjt 2012.

Mayaxpé noky

C. Leonardo Santiago Pikena'k teety.

Ataa noky paaty ataa xymyaya'axy koo miitsy je'e mnékxép maa
yé'é pikena’k teety ajxy tyu'ukmuka’any nej ataa mayé po’o najty 30
xéé'aty, jopy koo oré najty 10:00 jatu'un je'e yajtu’'ukmuka’any jim
kapxtaktéjk tékjoty, jwe'e ajxy kyapxaanpy metya'akaanpy koo

jaa kapxtaktéjk may je'e tajéék mayéék myéeéte.

KOO MIITSY MNEKXA'ANY TYAM TYOSKUJU'UY TEEMY MYQ'OY.

Je’e mayaxpé.

(A s

Kapxtaktéjk wintsén Pikena'k teety wintsén
Yak'apéjpé. Edith Arrona Landa C. Bernabé Olivera Francisco

Na'atsow je'e yajtéépy.

e (Tijaty xyajmatoyajp ataa noky?
e iPénjaty yé'é noky ajxy téé jyaay?

Yajmetya’'ak je’e mayaxpé noky.

1@5 Yajnawitsé’'éw matyii oy yajpetaanp je'e kon metya’aky. Ix nej

yé’'é y'atyuné’éky.
Jaa yajkapxtakpé 30 xéé'ajp mayé
Xyéé po'ojoty koo oré naj

10:00 a. m.
Je'e jwetsyé koo
junté jyata’anyé Leonardo Santiago
Pikena'k tyeety
Je'e mayaxpé noky

JSRIER SRRy Mayaxpé noky

Asunte
Edith Arrona Landa

Na'atsow ataa yajtéépye.

Matyii'aanpy asunté je'e pikena'k tyeety ajxy téé myayaxyé:
a) Nejy je'e xéé tsuu jyatanyé.
e) Koo je'e kapxtaktéjk may natajék namayék myéeéteé.
é) Koo je'e pikena’k tyeety ajxy tyu'ukmuka’any.
Tiikéxpé koo je'e tyoskuju'uy tyeemy myo'oy:
a) Koo je'e xété'ény yéka'any.

e) Koo junté’ajpé nyékxa'any.
€) Koo jopy myétsa'any.

¢Motunajt je'e junté tsyontaka'any?

Nyajnawitsé’éw nepyjaty yajxa’atyé yé'é mayaxpé noky
myétpé méét nejy metya’aky tyeké’éey.

Je'e noky xyéé Maa méét jwetsyé

Jaa nyakapxanpyé

Patsynyég, 22 xéé'ajp mayé po'o nej ataa juméjt 2012.

Mayaxpé noky

C. Leonardo Santiago Pikena'k teety.

Ataa noky paaty ataa xymyaya'axy koo miitsy je’e mnékxép maa yé'é
pikena’k teety ajxy tyu’'ukmuka’any nej ataa mayé po’o najty 30 xéé’'aty,
jopy koo oré najty 10:00 jatu'un je'e yajtu’'ukmuka’any jim kapxtaktéjk
teékjoty, jwe’e ajxy kyapxaanpy metya'akaanpy koo jaa kapxtaktéjk may
je'e tajeék mayéék myééte.

KOO MIITSY MNEKXA'ANY TYAM TYOSKUJU'UY TEEMY MYQ'OY.

Je'e mayaxpé.

(A g

Kapxtaktéjk wintsén Pikena'k teety wintsén
Yak'apéjpé. Edith Arrona Landa C. Bernabé Olivera Francisco
Je'e yajnajayéyép Xééwitsy

Jaa kejxpé

Jamyets koo...

Je'e mayaxpé noky je'e tyuunpy koo pén
mwowép mwitsép koo jeya’ay ajxy tyu'ukmuky
junté’ajpé.

Je'e mayaxpé noky jatu'un myéété:

e Ja'atsonta’aky.

* Maa méét jwetsyé maa je'e y'atyunyé.

¢ Jaa yajnajayéyép je'e jeya’ay xyeé pén je'e
yajnakexéyép.

¢ Jaa nyakapxanpyé tiikéxpé jeya'ay koo
myaya’axy.

¢ Jaa kejxpé o je'e jeya’ay xyéé je'e najty tu’'un
téé jyaay o je'e téjk kejxpé jaa noky.

e Xééwitsy méét no'oké’'éy xyéeé je'e najty tu'un

tée jyaay o je'e téjk kejxpé jaa noky.

Yajmetya'akyé mékaanpy
Yajmetya'ak axonta’akyaam yé’'é kon metya’aky nej nyénémy.

a) Juy yé'é boleto. (Tyaméyujkwa'any)

e) Juy yé’'é boleto. (Tyamyajnema’ay)

€) Jam, ween mmétoyatép. (Tyaméyujkwa’any)
i) Jam, ween mmeétoyatép. (Tyamyajnema’ay)

éNejy metya'aky tyéké'éy je'e kon metya'aky a méétpé mét taa
i métpé?

¢Paa tukutujt je’e kon metya'aky yajmatoy akaa tu'un taa myetya'aky
tyéké'ey?

¢Tiikéxpé koo tsyopaaty koo myajmetya’akép je'e kapxy metya'aky oy
myajmatowét je'e mékaam metya'aky?

{ f{ -
‘ jg Mnajwéépy ijty koo:
£
L gf Tii mkapxép mmetya'akép onya métyii ayuukaam janytyim

| tsopaatpé koo je'e oy yajmatowét jatunék oy xyajwinwé'éwép
!1 nejy tu'un yajmetya'aky tyéké'éy je'e kaxpy metya’aky téé

4 yajkojy.

g

Yajmetya'ak mékaam ataa kapxy metya’aky jaknékxpé.

Jawiin ok yajmetya'ak nityu’'um méét ame’tsyaam ménit mwinwé'éweép
nejy tu'un metya'ak tyéké'ey.

Jatu'un Confucio myenany:
“Nekapx tii tu’'un mnajwéépy. Kap
m'anta’akép koo janytyim mjajp miitsy,

je'e tu'un tsopaatp”.

“Koo pén janytyim oy jeya’ayajpé
mpaatép, omtsoo'aamypy miitsy
mjeya'ayéé myajma’ixééwep.
Koo kawéntéy jeya'ay mpaatép
omtsoo’'aamypy miitsy
mnajweé’'éweép paa jatu'un
jeya'ayéé mméte”.

“Koo tii mmuku’ukajp
métmetya'akép mkutyunép
je'e téé mkapxy”. i

Yajmetya’'ak jataa ok je'e kapxy metya’aky nejy tyam nyénémy.
a) Jawiin yony metya'aky: nejy koo mnemaapy.
e) Myametsk yony metya'aky:

e Je'e jawiin metya'aky nejy koo myujkwa'anép.

e Je'e myametskmetya'aky nejy koo mnemaapy.

é) Myatekeek yony metya’aky: nejy koo mnemaapy.

Nyajmetya’akpétsy yé’'é nkopk nejy yé’é téé nkapxyétsy.

e Nwinjwééyétsy nejy ataa yony metya'aky téé myena’any.

tée () kaj ( )
e Tsipétsy njwééy yajmetya'ak yé'é jaaypé maa yé'é yony metya'aky.
téé () kaj ()

Yajmetya’'ak je’e kwenté “Je’e tuk méét yé’'é tsukt”, maa je'’e Na'ap
metya’aky noky, méét nya’exéwéé koo je’e myajmetyaka’any
mékaanpy.

Ataa yaa kujayé'éypyé yajtunk paat maa je'e myajmetya’akany:

e Yajmetya'ak je'e kapxy metya'aky ame’tsyaam jatu'un éxkap je'e
Xyajwinjwé'éwaanpy.

e Kwenta'at koo je'e oy mkapxét je'e metya'aky.

e Oy yajmetya'ak jatunék oy yajmatowét.

e Méétat mkopkjoty je'e ja'atsyonta’ky maa je'e kapxy metya'aky, jaa
myotso’ont maa yajpaaty méét pén je'e yajkoj méét pén je'e
ja'anyajxp ayuuk. Ataa tu’'un xyajmatoyajp janytyim tsyopatp koo
taa mkapxpatép koo naj mtékéwa'any yajmetya'akpé.

Yajmetya'ak yé'é kapxy metya’aky méét eep yé’é aja’anyaxy.

Yajmetya'ak yé'é kapxy metya'aky méét eep yé'é aja’anyaxy Jatunék
je'e Ana Bertha méét Gervasio ajxy tyajmyay koo je'e ajxy pyéka'any
y'uka'any tya jaa tékéék po’'o patyék je'e jyujmyuku’uk ajxy
wyowa'any wyitsa'any paaty téjk téjk ajxy wyin witita'any ween

ajxy tu'un kyéxy myetoyatép.

_. Tii mtuumpy tajkwaan tyam
gt éjts nkwixa'any méét ataa éjts
nnakeka’any.

TR 1,:!}

Tyoskuju'uyép ajxy uunk =
jiipy étsy npa’ita’any.

Yajmetya'ak méét na’'atsow yé’é yajtéepye.

e (Tii jim m'ijxy maa yé'é aja’anyaxy?
e (Tii kapxy metya'aky je'e tajjeya’ay téé wyinpéky?
e i Téé miitsy to'ok ataa tu'unpé woopé wijtspé noky téé mwinpéky?

a;) Eep méét yajmetya’'ak yé'é kapxy metya’aky.

Tajjeya'ay Ménica Herndndez Reyes Tajjeya'ay Esther Francisco Pérez
Teetyjeya'ay Juan Martinez Lépez Teetyjeya'ay Ramiro Cruz Santiago

Tyosteety moopy je'e tyoskuju’uy koo éjts nnééx nmajk
xykwentajté, koo jyukyajt ajxy yajtu’ ukmuka'any paaty éjts
nyak'ixaty nyajmétoyaty koo je'e ajxy pyéka'any y'uka’any:

paaty mijts je'e nwooy nwiitsy mna'uunk mnato’'oxy maa
je'e teetypyéka'any ajxy, jwe'e jyata'anyé néxéé koo najty
25 xéé'ajpé julyé po'o nej ataa juméjt nyaxy maa je'e Tékaam
tsajptéjk tsuu ménakxéé koo oré najty 3:00, je'e kay je'e u'uky
jim jyata’anyé maa je'e jujymuku'uk tyéjk ajxy xéétékéeépy
“Martinez Hernandez”; ménit je'e ets xoonta'aky jim
jyata’anyé tsuujajté’'x koo oré najty 6:00.

Je'e teetykwaan ajxy xojts mukaanpé:

Tajjeya'ay Mercedes Mijangos Rosas
Teetyjeya'ay Artemio Antonio Gutiérrez

Tékaam, Wajwiinp.
Julyé po’o nej ataa juméjt 2012

Juwitswitit maa yé’é jim kéxp jyaayé je'e:
e Tiikéxpé éts xoonta'aky koo jyataanyé
e Maa jyatanyé

e Jwetsye
e Motunajté oré

Jaay maa wyitsyé nejy maa je'e kapxy metya’aky jyayé.

Pén tu'un woop wijtsp:

Jwetsyé koo je'e éts xoonta'aky jyataanyeé:

Maa méét motunajté oré je'e éts xoonta'aky jyataanyé:

Na'atsow ataa yajtéépye.

¢Mana'anpy je'e woopé wijtspé noky ajxy yajtuny?

Jamyets koo...

Je'e woopé wijtspé noky ménit ataa tu'unpé
kapxy metya'aky ajxy yajtuny koo pén wyowa'any
wyitsa'any koo xéé tsuu yakjatanyé.

Je'e woopé wijtspé noky jwe’'e myéét:

e Tiikéxpé éts xoonta’'aky koo jyataanyé
¢ Jwetsyé koo jyataanyé
e Maa méét motunajté oré jyataanyé

Je'e woopé wijtspé noky ménit ajxy yajtuny koo
pén pyéky y'uuky, koo pén myajkmokx jyuméjt
y'apéty, koo pén nyapéty, koo kajpt xéé jyatyég, o
nejy koo tijaty ajxy yakjatyé.

%é Yajmetya’'ak nej ataa ajxy yaa yajpaaty.

Je'e tajjeya’ay Maria Ramirez méét je'e
teetyjeya’ay Francisco Ayala kay
u'uky ajxy yakataanpy yé'é kyéxpé
koo y'uunk Roberto Ayala Ramirez
yajnapeta’any jatu'un jyatanyé koo
najy 13 xéé‘ajpé agosté po'o nej
ataa juméjt nyaxy maa yé'é tékaam
tsajptéjk tsuu ménak xéé koo oré
najty 2:00 patyék je'e jyujmyuku'uk
ajxy wyowa'any wyitsa'any ween ajxy
miixéé'ajpé ajxy nyékxép meénit ajxy
myéj yo'oyép maa je'e méj tu'u La

. Noria yajpaaty maa je'e téjk nyumero
37 jim éts xoonta'aky jyatanyé. Yajmets mkopkjoty koo miitsy je'e
n woopé wijtspé noky m'atyuna’any nejy ataa kay uuky jyatanyé.

Jaay nej je'e kapxy je’e metya’aky myanékxa’'any je'e woopé
wijtspé noky maa je'e pikena’k nyapeta’any.

éTiikéxpé koo wyoy wyitsy?

éMaa je'e miix jyataanyé?

¢Tii xéé je'e pikena'k nyapeta’any?

¢Motunaijt oré je'e éts xoonta'aky tsyontaka'any?

; Maa taa wyitsyé jaay nejy je’e woopé wijtspé noky
myomeéwa’any maa je'e pikena’k nyapeta’any.

IX eep yé'é woopé wijtspé noky té€ mjaay paa myéét ataa
yaapy kujayé'éypy yajtéépy.

e (Oy kyapxtéy tiikéxpé je'e woopé wijtspé noky téé y'atyuny?

e (Mkuja'ay je'e woopé wijtspé xyéé tsyuu?

e (Mkuja'ay je'e pikena'ak napetamy xyéé tsyuu?

e i{Mkuja'ay motunajt oré méét jwetsyé koo je'e éts xoonta'aky jyatanyé?
e (.Mkuja'ay maa je'e éts xoonta'aky jyatanyé?

MEéEt ix mét eep mjamyéét yé’'é mwoopé wijtspé noky méét
ja'ay oyé’éw paa yajmayjajpy. Nama'aw mjamyéét ween je'e téé
mjaayép yajmetya’aky ménit mmeéyajtéweép nejy tyam jyaay:

¢0y kyapxtéy tiikéxpé je'e woopé wijtspé noky téé y'atyuny?

mnékapxék tu'un? Kujayé'éw.

Yajma'ixé’'éw yé’'é kapxy metya’aky
N’ijxém maa taa apéjktuky yé'é mayaxpé noky méét je’e woopé
wijtspé noky. Oy tékéék kujaayé’éw nej yé'é ajxy tyakatsyé yé'é

tu’unp kapxy metya’aky.

Mayaxpé noky Woopé wijtspé noky

Jaay méét kapxtéw.

éNepyaam ajxy tyakatsy?

éTiikyéxp ajxy koo jyaayér:

Patsynyéé, 22 X€€'ajp mayé po’o nej ataa jumeéjt 2012.

Mayaxpé noky

C._Leonards Sahﬁago Pikena'k teety.

Kapxtaktéjk wintsén Pikena'k teety Wintsén
Yak'apéjpé. Edith Arrona Landa C. Bernabg Olivera Francisco

Nyajmetya’akpétsy yé'é nkopk nejy je’e ayuuk
Maa ataa may jaayjoty axta’aw yé’'é metya’aky yaa yajpatpé:

Jam, Jaam, Xats, Xaats, Metsy, Meetsy, Tsiky, Tsiiky, Wit, Wiit, Toky,
Tooky, Mots, Moots, Jut méét Juut.

o k e ’ t ts i s n ts |
ts X a t S u I ts I ' a
s ts i n y | w i e k wu

o u o p ' ts t k o s '
k j n t s i ik y U i

Kapxtéw m’'omtsoo metya’akyaamy nepyaam tyakatsyé je'e téé
m’axta’ayép maa yé’'é may jaayjoty jim paa kon jaay méét paa
yony jaay.

Yajtu’'ukmuk yé’'é kapxy méét yé’'é kajé jatu’un nej jyaayé “paa kon
jaay” a “paa yony jaay” yé’'é. Atyun nakwenté ween je’e mwitsy
kyatu’'ukmuky. Eep oy nej yé'é y’atyuné’éky.

Naax Jaam Tsiip

Meetsy Jam Metsy

Tsip

Juuky Toky

Juky
Tooky Wiit Wit

Jaay maa wyitsyé je'e kapxy o xyéé nékxanpé maa yé’é aja’anyaxy
m’eepy.

Paky

Paaky

Pik
Piik

Ets

Eets

Pox

Poox

Juky

[t

e Juuky

Yajtu’'uk metya’akyéw je'e kapxy jim téé mjaayép maa je'e
aja’anyaxy ijty yajpaaty.




" apéjktuky

Ataa noky tsyojpy:

* Y'e'py yé'é noky méét yé'é aja’anyaxy
jatu'un y'éxkapy tii je'e ku'uk woopé noky
xyajmatoyajp.

+ Wyinjwéépy nepy yé'é ku'uk woopé noky
jyaay tyéké'ey.

+ Jyotkukajpy yé'é metya'aky jim téé pyaaty
maa yé'é ku'uk woopé noky jatunék
yajtunk patéép maa yajmayjaty.

+ Kyapxtakypy axonta'akyaam je'e
yajmetya'akyé mékaanpy.

+ Y'éxkajpy je'e kapxy kujayé'éwanép maa
yé'é xéé kujayé'ényty noky.

o Jya'apy je'e xéé kujayé’'ényty noky
kojkyapxy nej je’e téé nyatajy nyamay.

+ Y'ijxyp y'epy méét jya'ayoyé'épy je'e xéé
kujayé’'ényty noky.




@

Eep ataa aja’anyaxy.

¢Manaa je’e junté
jyatanyé?

Koo najty 25 xéé'ajpé
maa taa po’o nyaxy,
n'akwaananépétsy ny'ap.

Kapxtéw.

e (Tii noky yajmyetya'akp je'e teetyjeya’ay maa je'e jawiin aja’anyaxy
kyéxé'éky?

e (Tii taa ajxy myetya'akpy je’e tajjeya’ay ajxy maa myametsk aja’anyaxy?

e (Tiikéxpé ajxy koo yukootsy yé'é tu'unpé kapxy metya'aky?

e (Tii taa tu'un tyuunpy yé'é tu'unpé noky?

S

-\@ Axta’aw jiipy maa je'e noky tu’pu’xy yé’é “Ku’uk woopé
) noky”, eep méét yajmetya’ak yé'é kapxy oy jinyat jaaypé.

% @ TU'UKJEEPY YE'E KU'UK WOOP NOKY

Nej ataa noky kutujt my&é&té maa kyujaayé’éy maa je'e articulo 33 fraccion 11l a méét je'e kujayé'éy
maa je'e articule 23 fracciones lll, IV y XV, 24, 25, 26 myatu'uk metya'aky, 27, 30, 31 méeét jim
jakyajpatpé maa je'e naaxkam noky kyutujt kyujaayé'sy.

KU'UK WYOOPY

Nakéxyé jaa naaxkam wintsém tso'onpé yaa Patsynyég, Tekaam, Wajwiinp, xyaj‘ijxp
xyajmatoyaty koo ajxy nakéxyé méjyo‘oyét junté'ajpé je'e 25 x&& maa taa agosté yo'oy, jopy koo
najty 9:00 tée jyaty mnax€p ajxy maa je'e teéjk nmeetajtem.

NEJ JE'E TYU'UYOYANY JE'E JUNTE

1. Xéé naya'axaanp.

2. lyotkukajpy koo je'e jeya'ay ajxy nakéxé téé miny t&& myetsy jatu’un je'e kapxy
metya 'aky tsyonta‘akép.

3. Nyakapxaanpy ajxy péén je'e awénenpy tuunk winpékaanp, pén je'e kujaayaanp méét
pén je's matsyowaanp koo jeya'ay najty myetsy.

4. Kyapxnaxaanpy méét kyutujt yekaanpy ajxy nej je'e tuunk tyuyo'oyany.

5. Kyujayaanpy méét nyakapxa'any ajxy pén je'e kopk'ataanp rmaa ataa tunk.

6. Wyinpiwaanpy ajxy pén je'e tunk ajxy yajketékéwaanpy, pen je'e yajkopkéwaanp méét
pén je'e natunktutaanp koo najty je'e kyayajpaaty jwe'e taa ajxy ame'tsyaamy.
piwa‘any a ménit ajxy pakya myatsyowa'any pén je'e ku'éyé'gkaanp.

7. Yajpétékaanpy jaa noky jaa kapxy ajxy koo je'e tuunkmeéétpé kyuwitsy.

8. Je's tuunk pétsémanpé kyapx naxaanpy nej je'e tunk téé yajtuyo'oy, motu'unyty
xété'Eny yajkétékéwa'any méét yéka'any matyjaty je'e téé yajtunkpaaty.

9. Yajtityékéwaanpy je'e ajxy najty téé kyapxy téé myetya'akyép juntéjoty.

Tyam ajxy nyama'ay mijts naaxkam wintsén koo ataa tu'ukjeépy yé'é ku'uk woop noky méét nej je'e
myana'any maa y&'é articulo 26 myatu'uk metya'aky maa je'e naaxkam noky kyutujt kyujaayé'gy,
je'e junté tityékéwaanpé, méét tsopataanp koo je'e naaxkam wintsén ajxy nakéxyé myetsép meet
koo je'e kutujt ajxy yeka'any koo je’e jemy tuunk tékéwaanpé ajxy wyinkutseké'éwa'any.

Yaa Patsynyéé, Tékaam, Wajwiinp, majk xéé'ajp yé'é agosté nej ataa juméjt 2010.

JE'E KU'UK YAJMATOYAJPE

: ;mm_,' % 'e tuunkméétpé Je'e kuja'apy kuke'tspé Je'e xété'ény kwenta'ajp
'“Hwb*?&' e
Sy _f:n!ﬁ-!:_nw:*}‘-'m;_ 'I; AT, f_%/_’,
’Wv;mf\-f'f,'jf-'m-.;, e i g -
' MARGARITO SANTIAGO EDBERTO JUAN PINEDA ISABEL ORTIZ ANTONIO
JA AJX YAJKOPKEEPYE
Je'e tuunkméétpé Myatu'uk kuja'apy kuke'tspé Myametsk kuja'apy kuke'tspé

i Z y

y —a
CIPRIAND GONZALEZ ELiAS ANTONIO CRUZ JOSE LUIS MIRAMON FRANCISCO

e (Tii yé'é m'ojotajpy koo myajmetya’aky je'e jya'atsyonta’aky?
e (Tii kapxy metya'aky mpaatanpy maa yé’é tu'unpé noky?

Najayu’ut je'’e metya’aky oy jiny jaaypé.

“ Nejy téé mnajayu’uty ok jaay waanp je'e ku’'uk woopé noky taa
myetya’aky tyeké'éy.

Yajmetya’'ak yé'é kapxy metya’aky.

1@5 Na’'atsow ataa yajtéépy.
¢Tii ataa yony metya’aky ajxy tsyojpy?

a) Tsyonta'aky:

e) Waanp ajxy kyapxa'any myetyaka'any koo junté naj tyu'uyo’oy:

€) Nejy ajxy yujkwa'any:

i) Xééwitsy:

Jaay matyii metya’aky oy nya’atsoy maa jyayékyén.

e Je'e naax kam wintsén jyunté jwe’e jyata’anyé maa jé'é:

e Motunajté oré je'e naax kam wintsén jyunté jyata’anyé:

e Je'e naax kam wintsén jyunté jwe’e jyata’anyé maa yé'é kajpt xéé'ajpé:

e Je'e junté jatunék tsyontaka'any koo najty kujyé

Jatunék nejy nyekapxy maa yé’é ku'uk woopé noky ok jaay waanp
ajxy kyapxa'any myetyaka’any koo junté naj tyu’uyo’oy.

é;} Na’'atsow ataa.

Je'e kéxpé yé'é ku'uk woopé noky ajxy téé y'atyuny koo ataa noky
tsyojpy je'e:

a) Koo myena'anép
e) Koo wyoweép
€) Koo nyekapxép

¢Tijaty je'e ku'uk woopé noky myéét?

a) Tsyonta'aky, nyakapxy nyametya'akpy méét xééwitsy.

e) Tsyonta'aky, nyakapxy nyametya'akpy méét mxéé mtsuu.

é) Tsyonta'aky, waanp ajxy kyapxa'any myetyaka'any koo junté naj
tyu'uyo’oy méét pénjaty woopé xyéé tsyuup.

Jatunék je'e ku'uk woopé noky:

a) Janytyim yony kapxy metya'aky myééteé.
e) Janytyim néké kon kapxy metya'aky myéété.
€) Kon kapxy metya'aky myééte.

Jamyets koo...

Je'e ku’'uk woopé noky kon kapxy metya'aky
myéété, je'e tyuunpy koo ku'uk mwoowép
mwiitsép junté’ajpé. Jatu'un tu’'unpé meénit ajxy
yajtuny koo jeya'ay mwoopép koo concurso

tii jyatyé.

Yajmetya'akyé mékaanpy

Yajmetya’'ak je’e kon metya’aky nejy yujkwa’any.
a) Janytyim oy jeya'ay yé'é kixy. (Xonta'aky)
e) Kap oy ijty yajmétoy koo mmetyakém. (Jotmay)

é) Kéxyé wiin myamejtsy koo xéé jyata'anyé. (Xonta'aky)
i) We'enté koo npujéty. (Jotmay)

éNejy metya'aky tyéké'éy je'e kon metya'aky a méétpé mét taa i métpé?

¢Nokoo kéxyé myajmetyakép aké tu'uk yo't akaa jatu'un taa
myetya'aky tyéké'éy?

¢Tiikéxpé koo tsyopaaty koo myajmetyakép je'e kapxy metya'aky oy
yajmatowét je'e mékaam metya'aky?

Mnajwéépy ijty koo:

Nokoo yajmetya’aky mékaam myajtunk patéép, miitsy
mnajwewaanpy nejy oy yajmatowa'any. Jawiin oy ok
mwinjwé’'éwét nejy je'e noky kyapxy myetya'aky tyéke'éy,
waanp je'e noky téé yajkoj jawii myenana’any, ménit jata
ok mék myajmetya’akép, jatu’'un oy yajmatowét je'e kon
mét je'e yony metya’'aky ween nakéxy oy ajxy wyinjwé'éweét.
Jatunék oy ataa mék kapxy mék metya’aky kapxtakyé oy
tyuyo'oyany.

Yajmetya’ak mékaam yé’'é kapxy metya’aky, kwenta’'at koo je'e oy
mkapxét yé'é metya’aky.

Jawiin ok yajmetya'ak nityu’'umaanpy ménit mwinwé'éwép nejy tu'un
metya'ak tyéké'ey.

Nejy oy mkayép m’ukép

Jekyajtyétsy nteetyap janytyim oy ijty kyapxywijy.
Jwe'e étsy nteetyap ijty xyéé‘aty Tiburcio. Koo
étsy xkyapxywijy ta'okjaty ijty jyé'éy. Téé ayoy
ijty myajay kap oy ijty myétooné. Koo mék
mmékapxép myétoopyé ijty oy. Oy ijty kyapxywijy.
Ntsyukaajpétsy najytu’un.
—Koo yé’'é kaaky janytyim y'ané kap ~
mkayép —jatu’un ijty xynyama'ay.
—Ween jawiin wenty
tyétsy, paa ané naijty. Jatu'un
mtéts oy ita'any. Kap tsyojy
kawa'any. Kap tii an mkayép
m'ukép.

Nyajmetya’akpétsy yé'é nkopk nejy yé’é téé nkapxyétsy.
e Nwinjwééyétsy nejy ataa yony metya'aky téé myena’any.
téé () kaj ()
e Tsipétsy njwééy yajmetya'ak yé'é jaaypé maa yé'é yony metya'aky.

téé () kaj ()

Yajmetya’'ak je’e kwenté “Je’e poo méét je'e pa’uk”, maa je’e Na'ap
metya’aky noky, méét nya’exéwéé koo je’e myajmetyaka’any
mékaam.

Ataa yaa kujayé'éypyé yajtunk paat maa je'e myajmetya’akany:

e Yajmetya'ak je'e kapxy metya'aky ame’tsyaam jatu'un éxkap je'e
Xyajwinjwé’'éwaanpy.

e Kwenta'at koo je'e oy mkapxét je'e metya'aky.

e Exkap matyii kon metya'aky yajxon m'ixy ménit
myajmetya’akép nejy oy yajmatowet, paa naaxyp,
paa mék, mét paa axonta'akyaam jatu'un oy
yajwinjweé'éwet.

e Méétat mkopkjoty je'e
ja'atsyonta'aky maa je'e kapxy
metya’aky, jaa myotso’ont maa
yajpaaty méét pén je'e yajkoj
meéét pén je'e ja'anyajxp ayuuk.
Ataa tu'un xyajmatoyajp janytyim
tsyopatp koo taa mkapxpatép koo
naj mtékéwa'any yajmetya’'akpé.




Libro del adulto / Ayuuk jeya’ay y’ayuuk noky

Yajmetya'ak yé'é kapxy metya’aky méét eep yé’é aja’anyaxy.

Je'e pikena’k teety wintsén ajxy wyoopy wyijtsyp nakéxyé jaa pikena’k
teety koo ajxy je'e myetyaka'any nej je’e tuunk maa je'e kapxytaktéjk
yajtuyo’oyany a jwe'e taa ajxy yajmayajpy nej nyajwé’'ép pénjaty je'e
téé myetsy junté’ajpé.

Jwe'e taa ajxy myetsa'any
35 pikena'k teety...

Oy ween ko ajxy téé miny
téé metsy. ¢Tii mxa'aty? nax
nékx axta'ak.

:'“T"ii---

Yajmetya'ak méét na’'atsow yé’é yajtéépye.

e (Tii m'ojotajpy yé'é yakapéjpé tyuunpy?
e (M'ixyé yé'é tuunp noky yapxy?
e iTéé to'ok m'atyuny xéé kujayé'ényty noky?

ag Eep méét yajmetya’'ak yé'é kapxy metya’aky.

Pikena'k teety xyéé maa je'e kapxtaktéjk “Ignacio M. Altamirano”

Clave: 20DCC0732N,
Tékaam, Wajwiinp.
Kapxta'akyo'oy jyuméjt: 2010-2011

- Manaa vw . | XEEt&'€ny
Myotsyo’ont Teety xyéé yajtu'ukmuky Putunéépyé yajmujkék
1. Pedro Pérez Lépez
2. Juan Gémez Gonzalez
3. Maria Fernandez Cruz
4. Sandra Salazar Miguel
5. Aldo Ramirez José
6. Santiago Hernandez Morales
7. Araceli Lépez Juan
8. Aurora Cruz Pérez
9. Carlos Joaquin Rafael
10. Guillermo Pérez Mijangos
11. Ramon Franco Santiago
12. Petra Castillejos Torres
13. Arturo Juan Hernandez
14. Faustino Antonio José
15. Fausto Estrada Gonzalez
16. Magdalena Gutiérrez Antonio
17. Jorge Rafael Francisco
18. Eleuterio Pineda Zdrate
19. Carmen Castellanos Cruz

Angela Mufioz Fernandez

N
o

Maa yé’é kapxy metya’aky xim yajpatpé éxkap ataa yaapy
kujayééypeé:

Je'e ja'atsyonta’kpy maa ataa noky kyapxy:

Je'e kapxta'akyo'oy jyuméjt:

Matyii kajpt je'e kapxtaktéjk yajpaaty:

Jamyets koo...

Je'e xéé kujayé’'ényty noky je'e tyuunp koo je'e
jeya'ay ajxy téé y'oyép junté’'ajpé myamé'ép
kujaayé’'éy je’'e xyéé tsyuu. Matyu'u yé'é

xéé kujayé’'ényty noky xya'aty:

o Xéé kujayé’'ényty noky
e Material xyéé kujayé'ényty noky
e Juy tyooky xyéé kujayé’'ényty nyoky

Je'e kujayé’ényty noky ataapé je'e myanékxa'anpy:

e Tu'uk waats je'e yakjaaya’any méét oy je'e
motsyo’ont myanékxa’any.

e Mjaayép noky kutuum tii xéé
mkujaayé'éwaanpy.

¢ Jwetsyé manaa je'e xéé kujayé’ényty noky
mjaay o matyii xéé je'e junté naj jyatyé.

%é Yajmetya’'ak nej taa ajxy yaa yajpaaty.

Je'e teetyjeya’ay Pedro Ramirez
tyo'op kéxyé wiin material méét je'e
tyo'opy xyéé kyujayéwaanpy nej koo
je'e klaapé, variyé, cementé, jaam,
matyu'u, jatu'un je'e nyajweé’'ép matyii
je'e mayjaty tyo'opy. Pupet ween je'e
xéé kyujaayé'ey.

Jaay nej je’e material xéé jyaaya’any maa yé'é kujayé’'ényty noky.

éNej yé'é kujayé’ényty noky xya'aty?

éNej je'e xya'aty maa je'e kéxyé wiin xyéé kyujaay?

éMaa yé'é noky kyéxp ma’anpy yajkujaayé’€y motu'unytyé je'e kéxyé
wiin yajpaaty?

éNej je'e xya'aty je'e jim tu'uk it yajpatpé maa je'e kujayé'ényty noky
maa kéxyé wiin xyéé tsyow kyujayé’'éy?

%% Nej je’e jimaanpy téé m’ixy, jaay je’e material xyéé
kujayé’ényty noky matyiijaty je’e mayjaty to’'okép.

Material xyéé kujayé’ényty noky

Putunéépyé Material xyéé Na'aké Tsyow




Ayuuk’aamétsy nyajmetya’aky méét njaay  Ayuuk / Leo y escribo en mi lengua » Mixe Baja

IX eep yé'é kujayé’ényty noky téé mjaay paa myéét ataa
yaapy kujayé'éypy yajtéépy.

e iJe'e material xyéé kujayé'ényty nokymyeét ja'atsyonta’aky xyéé?

e iJe'e material xyéé kujayé'ényty nokymyéét nej je'e kéxyé wiin tsyow?
e iYé'é& material xyéé kujayé'éypé myéét motsyo’'ont?

e {Mja'ay manaa jwetsyé m'atyuny je'e material xyéé kujayé'ényty noky?

MEéEt ix mét eep mjamyéét yé’'é mkujayé’ényty noky méét ja'ay
oyé'éw paa yajmayjajpy. Nama'aw mjamyéét ween je'e téé
mjaayép yajmetya’aky ménit mmeéyajtéweép nejy tyam jyaay:

¢0y yajwinjweé’'éy je'e material xyé€, na'akjaty méét nej je'e tsyow?

¢Kéxé jim yajpaaty o mjakméét miitsy metya'aky je'e mjakjaayé'ép maa
yé'é xéé kujayé'ényty noky? Kujayé'éw.

Yajma'ixé’'éw yé’'é kapxy metya’aky

N’ijxém maa taa apéjktuky yé’'é ku’'uk woopé noky méét je'e xéé
kujaayé’ényty noky. Oy tékéék kujaayé’éw nej yé’é ajxy tyakatsyé
yé’'é tu’'unp kapxy metya’aky.

Ku’uk woopé noky Xéé kujayé’ényty noky

Jaay méét kapxtéw.

éNepyaam ajxy tyakatsyé?

éManaa méét maa yé'é tu'unp noky ajxy yajtuny?

éTiikyéxp ajxy koo jyaayé?

TU'UKIEERY YE'E KU'UK WOOP NOKY

laj st mody kutuft sl maa kyujamd by maa jo'e avticule 33 froceide [l 2 st o' kujsed oy
s s articulo 23 frocciandd I, IV y XY, 24, 25, 26 mytu’ vk metyi'aky, 27, 30, 31 méd jm
kot mmad je'e naskann by kyuliil byulsar ey,

Nyajmetya’akpétsy yé'é nkopk nejy je’e ayuuk

Yajmetya’ak yé’é tu’'uk kapxy yaa yajpatpé méét eep yé’'é kapxy oy
jinyat jaaypé.

Pak jétsé’é je'e ntaj okétsy jyuy.
Yé'é uk pajk yak'ayé’'py.

Ets méét xonta'ak mxééjoty.
Yé'é Margarita ejts tu'uk tsu'um.

Yé'é Juanito téts ka'aw axé'éy.
Téjts je'e kay téé m'atyunyép.

Tsip yé'é eemy kyaaky yajxukuky.
Je'e teety Pedro mook tsijp téé
nyékxy.

Je'e ntsojnééxétsy koy tu'uk namoyé.
Kojy yé'é tsiin méj néé pa'a.

Tuk naxe'pt yé'é Miguel yajtuunpy.
Je'e taj Rosa akxaj tujk.




Ayuuk’aamétsy nyajmetya’aky méét njaay  Ayuuk / Leo y escribo en mi lengua ¢ Mixe Baja

Najatyu’ut je'e metya’aky oy jinyat jaaypé maa ataa waatsjoty
Xyajnama’ay, jatu’un nej yé’é y’atyuné’éky.

Koy Kojy

¢Tii jim tyakatsyé mpatyp maa yé’é kapxy jaay jawiin waats koo
myajma’ixé’p méét yé'é jaay myametsk waats?

anyaxy xXyéee.

Yajpetéé ataa aja

Yajmetya'ak nakwenté ataa kapxy metya’aky méét yajkopké’éw
yé’'é kapxy oy jinyjatypé jaay.

Je'e jumejt téé nyaxyép pék tu'uk jyajté, ntséku’'umétsy
péjk, koo ajxy nyékxy tsajptékooty pet yo'oy ajxy jim jut
tu'ujoty yajpaaty je'e ajxy jyuyo’oy, pejt jyujymuku’uk ajxy
nakéxyeé.

Najx xéé tsuu tu'un, oy le'k ajxy tu’'uk pyaaty, je'e
ntséku’'umétsy tyoxéjk oy jeya’ay je'e, janytyim tyuunp,
oyoy le’k kwenta'aty aké poop mots yaj mojts je’e y'uunk,
koo je'e tyaj yajwitpujy ném nyama’ay wa’'ats xats, jyantsy

xajts jatu’un a jujt je'e wit tu’uk,

& . \ ném je'e kixy myenany “ka’a
W ,-odg mtajy may”.
o G i Koo étsy nékxy nku'ixy
ajxy, nax, po’x, jatu'un
myena’any, paatyétsy
ntsékuum ajxy oyoy ntsoky.

Nej jimaamy téé myajmetya’aky je'e kapxy metya’aky na’atsow taa
yajtéépyé.

Y'atyuné'éky: {Waanp Jesus yé'é Manuel nyemayé koo ijty tyékaténa'ay?

Nax

¢Tii jajté je'e juméjt téé nyaxyép?

¢Tii je'e ntséku'umétsy tyuun?

¢Tii je'e pékaanpé ajxy tu'ujoty jyoyo'oy?

éYé'e le'k yakéxpitéépy poopijaty, tii je'e?

¢Waanp je'e kixy tyaj nyamaay koo yajwitpujy?




Jotkukat je’e téeé m’apéky maa 1 apéky

Yajnawitsé’'éw yé’'é xim xyajmatoyajpy maa je'e pyaaty je'e
noky kyapxy xyéé nyametya’akpyeé.

Jwe'e yé'é noky kyapxy je'e xyajwinjwéépy
atéy meta'aky méét jyamyéétajpy aja’anyaxy
paaty ween miitsy je'e mna’epwonpity
jatu’'un myajmetya’akép je'e kujayé’'éypé.
Ataa tuunp noky paaty tyunkpaaty koo ku'uk
Kapxynakekpé noky yakixy yajmatoyjaty tijaty jatanép.

Jwe'e yé'é tu'uk kapxy metya'aky konpé je'e
jeya'ay o mjujymuku’uk naj yajmatoyataanpy
Ku'uk woopé noky awaam o kujayé'éy méét jim je'e
yajtunyéé koo je'e jiipy mkajptjotykapxy
mnimyo'oweéét .

78
. Ye'epy noky Ataa noky kyapxy je'e tyuunpy koo ku'uk

MwWOoOoWEp mwiitsép junté’ajpé. Jatu'un
tu'unpé ménit ajxy yajtuny koo jeya'ay
mwoopép koo concurso tii jyatyé.

Mayaxpé nok
st v Ataa tu'unpé noky kyapxy myéét

metya'aky ménit ajxy yajtuny koo pén o
jeya'ay wyowa'any wyitsa'any koo xéé
tsuu yakjatanyé.

Woopé wijtspé noky

Ataa noky kyapxy je'e tyuunp koo
myameé'ép kujaayé'éy je'e jeya’ay xyéé
tsyuu ajxy téé y'oyép junté’ajpé, ku'uk

L junté, tuunk junté, kapxytaktéjk junté.
Xéé kujayé'ényty noky

Jwe'e ataa noky kyapxy paaty y'atyunyé
koo tu'uk o may jeya’ay ajxy mwowép
mwitsép ween ajxy tyu'ukmuky junté’ajpé.

Nej ataa yaa yajpaaty jaay matyii noky kyapxy je’e oy
myajmatunép.

a) Conchita ném je'e pyuto’oxy jyawii nyamawa’any koo
kyanékxa'any San Andrés paaty koo y’'uunk téé myetsy taj
ku'ijxpé.

¢Tii kapxy metya'aky yé'é Conchita taa kyujayéwaanpy ween je'e
pyuto’oxy y'awaané?

e) Juan méét Francisca ataa po’o apejpé ajxy pyéka’any méét
wii nyii a'ix nyii a'exéyép ajxy ween je'e pyék oy jyatyé.
A jwe’ets ajxy jyatyékoopy, tu’'uk noky kyapxy ween je'e
jyujymuku’uk ajxy myetotaytép jatu’un ajxy myinép
myetsép maa yé’é ajxy pyéka’any.

¢Tii noky kyapxy yajmayjajpy yé'é yakapéjpé ween je'e pikena’k teety
ajxy nyéxy junté’'ajpé?

Yaajéts nakapx tijaty myanékxyp kujayé’'éy maa yé'é noky kyapxy:

€) Je'e Tékaam kutuunk jwe’e tyaj myaapy koo je’e oomy ayé’'éké
yakjatanyé paaty je'e kajpt jeya’ay nakéxyé mawintuunp
yajmatoyat, ween ajxy miny myétsy méeét jatu'un ajxy y’'ayé’ékép.
A jwe’ets, tu'uk noky kyapxy kya‘atyunyné maa je'e kyujaayé’ép
pénjaty ajxy metsaanp ayé’'pé.

¢Tii noky kyapxy ataa kutuunk y'atyunaanpy ween je'e jeya'ay ajxy
yajmatoyatye?

Yaajéts nakapx tijaty myanékxyp kujayé'éy maa yé'é noky kyapxy:

Yajmetya'ak nakwenté ataa noky kyapxy yaa yajpatpé méét
jaay maa ataa mayaxpé noky pya’kémaanpy witsyé tijaty yé'é
ajxy nyametya’aky kéjwintuumaty.

Patsynyég, 22 xéé'ajp mayé po’o nej ataa juméjt 2012.

Mayaxpé noky

C. Leonardo Santiago Pikena'k teety.

Ataa noky paaty ataa xymyaya'axy koo miitsy je’e mnékxép maa yé'é
pikena'k teety ajxy tyu'ukmuka’any nej ataa mayé po’o najty 30 xéé&'aty, jopy
koo oré najty 10:00 jatu'un je'e yajtu’ukmuka’any jim kapxtaktéjk tékjoty,
jwe’e ajxy kyapxaanpy metya’'akaanpy koo jaa kapxtaktéjk may je'e tajéék
mayéék myéeéte.

KOO MIITSY MNEKXA'ANY TYAM TYOSKUJU'UY TEEMY MYQ'OY.

Je'e mayaxpé.

(A e

Kapxtaktéjk wintsén Pikena'k teety wintsén
Yak'apéjpé. Edith Arrona Landa C. Bernabé Olivera Francisco

Maa yé'é mayaxpé noky oy manaa myanékxa'any kujayé'éy je'e:




Ayuuk’aamétsy nyajmetya’aky méét njaay ® Ayuuk / Leo y escribo en mi lengua * Mixe Baja

TU'UKIEEPY YE'E KU'UK WOOP NOKY

Mej ataa neky kutujt myEécé maa kyujaayé'dy maa je'e articuio 33 fraccidn Il a mést je'e kujayd 'y
maa je'e articulo 23 fracciones NI IV y XV, 24, 25, 26 myatu'uk metya’aky, 27, 30, 31 meet jim
jakyajpatpi maa ji'e naaxkam noky kyutujt kyujaayi iy,

KU'UK WYQOPY

MNakibyd jaa naaxkam wintsém tso'onpé yaa Patsynyae, Tekaam, Wajwiing, xyal'ljxp
wyajmatovaty koo ajcy nakiéxye mEjyo oyet junté ‘ajpé je'e 25 xEE maa tao agosté yo'ov. jopy koo
najty 9:00 té jyaty mnaxip ajxy maa je'e Bk nmistajtém,

NEI JE'E TYU'UYOYANY JE'E JUNTE

1. ¥éé naya’axaanp.

2. Jyothuka)py koo je’e jeya‘ay ajxy nakixé téé miny t@é myetsy jatu’un je'e kapry
metya'aky tsyonta‘akep.

3. Nyakapxaanpy ajxy peen je'e aweénenpy tuunk winpékaanp, pén je'e kujasyaanp meést
pén je'e matsyowaanp koo [eya'ay najoy myetsy.

4, Kyapxnaxaanpy mést kyutult yekaanpy ajpy nej je'e tuunk tyuys 'oyany.

5. Kyujayaanpy meét nyakapxa’any ajxy pén je'e kopk'ataanp maa ataa tunk.

&. Wyinpiwaanpy ajxy pén je'e tunk ajxy yajkétékiéwaanpy, pén je'e yajkopkéwaanp mést
pen j&'e natunktutaanp koo najty je'c Kydyajpaaty jwe'e taa ajxy ame ' tsyaamy.
piwa'any a ménit ajry pakya myatsyowa'any pén je's ku'éyé Ekaanp.

7. Yajp@tdkaanpy Jaa noky jaa kapxy a)xy koo je'e tuunkmBdips kyuwitsy.

8. Je'e tuunk petsemanpé kyapx naxaanpy nej je'e tunk tEE yajtuya'oy, motu"unyty
aEtE'Eny yajkitekiwa'any mist yika'any matyjaty je'e té yajtunkpaaty.

9, Yajouyakdwaanpy je'e ajxy najty téé kyapay téd myetya‘akyep juntéjory.

Tyam ajxy nyama'ay mijts naaxkam wintsén koo ataa tu'ukjé€py y&'# ku'uk woop noky méét nej je'e
myana‘any maa yé's articulo 26 myatu®uk metya‘aky maa je'e naaxkam noky kyutujt kyojaaya'gy,
je'e junte ttyEkéwaanpe, mEct tsopataanp koo [e'e naaxkam wintsén ajxy nakexyé myctsép miet
koo je'e kutujt ajcy yeka'any koo je'e jemy tuunk tékéwaanpé ajxy wyinkutseké'éwa'any.

Yaa Patsyny@s, Tekaam, Wajwiing, majk xe'ajp y&'e agests nej ataa jumejt 2010,

JE'E KU'UK YAIMATOYAIPE

Je'e kuja'apy kuke'tspé Je'e x@td'ény kwenta'ajp

Je’e yaa maa ataa noky kyapxy yajpatpé janytyim tsopatpé jwe’e je'e:

1.

Pa'witsé’éw je'e oy na’atsoopé.
1. Kajné najty mtuny je'e yajmetya’akyé mékaanpy, a’exéépy koo:

a) Mwinjwé'ép je'e yajmetya'akyé najty wii nyajmetyakém jatu'un
mnajwé’ép je'e oy metya'aky xyajnamaapy.

e) May'ok myajmetya’akép.

€) Koo je'e wiink jeya’ay oy myajwinjéép jatuun je'e apékyépé myajmé;j
myajmayéeép.

2. Koo je'e ween m’axkapy yé’'é metya’aky yajmatoyataanpy je'e
yvajkojp, a’exéépy koo:

a) Jakooyé myajmetya’'akép ametsyaam méét yuunk.

e) Tanaxyép naak'ok je'e awijtstuky mpaaty méét majaty je'e punté
méét koo éxaké'éy tyuum myajpatép.

€) Yajmetya'aky je'e kapxy metya'aky ametsyaam, tanaxyép koo je'e
punté witsy mpaatép méét koo yajmotoy nej je’e tijaty myajtéweép,
o koo yajmotoy nej tijaty myakjweé'ép.

3. Koo mkapxép o mmetya’akép je'e kapxy metya’aky janytyim
tsopaatpé koo:

a) Ween kyéxé'éky nej je'e jyootooty jyé'énytyooty yé'é pikena’k.

e) Ween kyéxé'éky nej je'e jyootooty jyé'énytyooty méét je'e
xyonta'aky jyukyajt yé'é jeya'ay ajxy.

€) Ween kyéxé'éky nej oy yajmatowét jatunék oy xyajwinjwé’'éwép
mjotooty mjwé’'énytyooty o nejy tu'un yajmetya'aky tyéké'éy je'e
kaxpy metya'aky je'e téé yajkojy méét je'e yajmetyakpé.







e Kyujaayéényép nejy je’e omtsoo y’éxkapa’any je’e noky
myeta’akanpy.

e Y’éxkajpy tii je’e kapxy metya’aky
tu’unyajmatoyataanpyé.

e Yajmetya’akpy mékaanpy je’e kapxy metya’aky
kujaayé’éypé méét y’éxkapy matyii metya’aky je’e
kopk’ajpé.

e Y’éxkajpy nepy je’e kapxy metya’aky oy yajtunk pata’any.

e Y’axta’apy nejy je’e jaay keets tyuyo’oy: nyatij nyamaapy,
kyujaayéép meéét jya’ay oyéépy je’e kapxy metya’aky.

e Kyuja’atyékajtsyp méét yajtékajtsyp je’e kapxy metya’aky
meéét kwenta’aty koo je’e jaayp yajmatoyajpé yajtakatsy o
ween je’e temy jatu’un myamé’éy.

e Y’éxkajpy naje’enejy yé’'é ayuukaam jyaay tyeke’ey.




| | apejktuky

Ataa noky tsyojpy:

+ Y'e'p méét yajmetya'akpé oy wenyty taa yajna’ixéépy
noky tu'un y'éxkapét je'e yajmatoyatanpyé.

+ Wyinjwéépy nejy yé'é yajna'ixéépy noky jyaay
tyeké’'ey.

¢ Y'omtsoo metya'akyaam kyujaayép je'e jaay
kopk'ajpé méét tijaty pyatyp maa yé'é yajna’ixéépy
noky jatu'un je'e jyotkukatép paa téé je'e oy
wyinjwé'éy je'e tu'un yajmatoyataanpyeé.

+ Kyapxtakypy je'e yajmetya'akyé mékaanpy jatu'un
y'axkapy nepyaamy je'e kapxy je'e metya'aky
tyakatsy.

o Y'éxkajpy je'e kapxy kujayé'éwanép maa yé'é
nékapxpé noky.

¢ Jya'apy je'e nékapxpé noky kojkyapxy nej je'e téé
nyatajy nyamay.

+ Y'ijxyp y'e'py méét jya'ayoyé’'épy je'e nékapxpé noky.

+ Wyinjwéeépy tiikyéxp koo yakjaay je'e jaay tsujtukpyé
meéét je'e jaay akontuky myéét.

Eep yé’'é aja’anyaxy, yajmetya’ak méét na'atsow yéé yajtéépy.

Yajmetya'ak ajxy jatu’un
ajxy m'ixyat matoyatép.

e (Tii noky taa kixyii'uunk yejpy?

e (M'ixyé yé'é tu'unp noky?

e (Maajaty yé'é tu'unp noky téé m'ixy?
e Tijaty je’e té€é myetya'aky?

Axta’aw jiipy maa je'e noky tu’pu’xy yé’é yajna’ixéépy noky
“iTsék ajxy nakéxyé je'e dengue yajkutokoyé!”. Eep yé’'é
ja'atsyonta’aky, meet yé’é pya’jayé’éy, yé'é aja’anyaxy méét
na'atsow yé’e yajtéépy.

IMotowit yar

\"ll-—-‘"

¢ il
l"'\

Ataa noky kyapxy
janytyim tsyoopatp ataa,
yajna'ixéépy nej je'e
pa’am mjééntékooty
kyametsét.

e (Tii miitsy m’'ojotajpy yé'é kapxy metya'aky noky xyajmatoyajpy?

e iPén taa yé'é téé y'atyuny?

e (Tii mnajwé’épy yé'é tu'unp noky kyéxp méét je'e kapxy metya'aky
miinpé?

Yajmetya’'ak ataa kapxy metya’aky.



2,

Tsék ajxy
nakéxyé
je'e dengue
yajkutokoyé

Yajna’ixéépy noky

Ja'atsyonta’aky

Je'e nyakapxy
je'e nyametya'akpy

Aja’anyaxy

Téjk maa je'e
noky kyapxy
xyajmatoyajpé
tsyonta'aky

Xyajnamaapy
koo yé'é
mtunép

éTii je'e
dengue?

Libro del adulto / Ayuuk jeya’ay y’ayuuk noky

Jaay /\ tu'uk maajaty y&'é metya’aky xyé&’é yajpaaty nej je'e
yajna’ixéépy noky téé m’eepy méeét téé myajmetya’aky.

kéxyjup...

ﬂ Pe'et
@ tékékuuy,
SS

-

1@5 Pa'witsé’éw matyii metya’aky je'e oy na’atsoop nej jim
yajpaaty maa yé’é yajna’ixéépy noky “iTsék ajxy nakéxyé je'e
dengue yajkutokoyé!”.

1. Yajkutokoy jaa pé’éx dengue yajpatpé méét je'e paludismo:
a) Je'e ja'atsyonta’aky maa yé’'é yajna’'ixéépy noky.

e) Je'e yajna’ixéépy noky nyakapxyp je'e nyametya'akyp.
é) Je'e yajna’ixéépy noky tée y'atyuny.

2. ¢Nepyaam je'e mnikwenta’atép maa mtéjk ween taa pé’éx
xykyatsu'utsy?

a) Yajyépek je'e néé. —

e) Japoom japoom tsi'iw. “;
“ e

é€) Pata’ak moskiteré maa mpentané. L

3. Yé’'é aja’anyaxy jim yajpatpé maa yé’'é yajna’ixéépy noky je'e
tyuunp:

a) Koo mnajwé’ép pén taa noky tée y'atyuny.
e) Koo je'e jeya'ay m'ixyatép je'e taa yajna’'ixéépy noky yajtuk

pata’anpé.
€) Pupéjp wen je'e yajna’ixéépy noky oy mwinjwé’'ép yé'é /%/-’
Xyajmatoyajpy. S

o\

’;g \, /l!e

Y

!

Ok ix jim maa je'e kapxy metya’aky téé mkapxta’aky jatu’un
yajnawitsé’'éw matyiijaty je’e xyéé’ajpy. Ix jim nej yé'é
y'atyuné’éky.

Ja'atsyonta’aky Pya'jayé'éy
Noky no'oké’'éy

¢Mnajwéépy nejy je'e  ¢Tii je'e mtunanpy ween

mnikwenta'atép maa je'e pé'éx may kya'ity
mtéjk ween ataa maa mtéjk?
xykyatsu'utsy? 1. Pe'et tikikuuy, kéxy
jup maajaly je'e nég m I‘M m\
‘atu’uwi'gy (je'e tuk H g
1. Exyok je'e tuungé :uap:tz,":uk :an:; ’ OtOW|t va
atu'uwi gy, tuk pileta).

2. Kiéxy kujup oy maajaty
je'e m'oyny&E myak'ity.

2. Pata'ak je'e moskiters
maajaty je'e téjk

v awalsy, maa mpentang
maa mtéjk'aaw méét
pata'ak je'e pé'éx tsooy.

=t

3. Kéxy wix kéxy moots
jaa aay'ujts jim

tékekuuy.
3. Yajtun pabelldn koo 4. No'ok o natajpet
najty koots ma'o’okany. je'e pu'uxk,

4, Apolsé'éw je'e =,
mtéjk maajaty ’ | [
jyuté maajaty 7 ! !
kye'etse. ps
\,
; r

Ataa noky kyapxy
janytyim tsyoopatp ataa,

iy yajna'ixéépy nej je'e
pa'am mjééntékooty

Q M » kyametsét.

Aja'anyaxy

Nyakapxyp Je'e téjk xyéé ajxy
nyametya'akpy y'atyuunpyé

Jamyets koo...

Je'e yajna’ixéépy noky jwee ataa noky tsyojpy
koo je'e xyakijxép xyajmatoyatép kapxy
metya’'aky je'e janytyim tsyopatpé motu’unytyé
éjts je'e nkajpt tsanayém.

Yé'é yaa nyametyakpy jwe’e yé'é nyakapxy nej
je'e oy ween jukyajté mkwenta'atép, nej ajxy je'e
xykwenta'ajtém meéét nej je'e jeya’ay nakutuijt,
meéét jakmay metya’aky.

Yé'é yajna’ixéépy noky myéét ja'atsyonta’aky
meéét pya'jayé’éy, miinp maa nékxy mjakyajtéy
ween oy mwinjwé’éy yé'é metya'aky
Xyajmatoyajpy jatu'un tu'unp miinp je'e téjk xeé
ajxy ja'apy o atyuunpé jyakyajwinyeké’'ép.

* Koo feg

kupujxt ii:,%‘:“’” AR e g
* Koo kupyy i éTil]E'e en,
Y5 e dongug v & Ie'e palugjsys, o3t iNejy e
atps
* Valkutakoy s - g O 0 Jee Myaina;
iy [ i3 . n r
‘(\\’ Meést jalg -“‘Wudf:.,.,? dengye Yajpatps ;‘;‘:Jﬁ?::ei; 1:::? :j:i' :: € P’ 315, pal Z .a den g'lu:"o we ep

Yajmetya'akyé mékaanpy
Yajmetya’'ak yé'é kon metya’aky nej yujwa’'any.

a) iNepyek, janytyim y'oy koo tu’'un m’ixy! (Axonta’aky)

e) Etsy awantééwé nej je’e jyajté. (Ajotma’at)

é€) iJanytyim yajxon taa yaa! (Axonta'aky)

i) Jotma'pétsy koo tu'un mkutujtaty. (Ajotma’at)

j) (Jakyajkoj metsk kon metya'aky maa taa tu'un metsk tu'u
myajtunkpatép)

Mnajweéépy ijty koo:
Koo je'e myajmetya’akép janytyim tyuunp koo je'e m'éxkapét
matyii je'e ajotma’at méét matyii je'e axonta'aky, nej taa tu'un
tyam, téé m’'okkapxta’aky.
Omtsoo je'e myajkopkéwa'any tii metya'aky najty je’e jiipy
maa kapxy metya’aky, paa kwenté paa na yajkojy metya'aky
Y jiipy je'e mpata’any metya'aky je'e ajotma’atpé, méét xonta'aky
| myéétpé. Koo yajmetya’'akép éxkap je'e xyajwinjwééwa’'anpy
i meéét winkutséké'éw majaty je'e y'awijtstukyé jim maa yé'é

kapxy metya’aky, jim taa pyupety koo je'e oy winjwé’'ép
je'e kapxy metya'aky tsopatpé.

Yajmetya’ak mékaanpy je’e yajnajwééyék.

“Nokoo étsy njé’'éy xontakp je'e kamtéjk a je'e ajxy kajptjotypy
jotmatyékéépy”.

(nn3 3,37)

“Taamts néé je'e méét yé'é reyné koo jyotmayjaty jiipy myéété
wyiinjoty”.

(2unm 3,3r)

“¢Tii je'e, tii je'e? Nokoo je'e tenka’ané méj mpatajép mégj je'e
jyakjaty?

(anfa,2r)

Kajpt metya’aky

Yajtu’'ukmujk: Maria de Jesus
Herndndez Francisco.

Ja'anyajxp ayuuk: Maria de Jesus
Herndndez Francisco.

Nyajmetya’akpétsy yé'é nkopk nejy yé’'é téé nkapxyétsy.

o (Tsipétsy njwééy yajmetya'ak yé'é yajnajwéeyek?

e (Tii metya'aky tsipétsy njwééy?

e {Maa ataa je'e étsy yajtunkpata’any je'e yajmetya'ak mékaanpy?
e Motowijtétsy nej je'e myanany je'e xyajna’ixé’'épy.

Yajmetya'aky je’e kwenté “Je’e kaa méét yé’'é tsi'tsyk”,
maa je'e Na'ap metya’aky noky, méét nya’exéwéé koo
je’e myajmetya’akép mékaanpy.

Ataa yaa kujayé'éypyé yajtunk paat maa je'e myajmetya’akany:

* Yajmetya'ak yé'é kapxy metya'aky ame’tsyaam jatu’'un éxkap je'e
Xyajwinjwé'éwaanpy.

e Kwenta'at koo je'e oy mkapxét je'e metya'aky.

e Exkap nepy je'e matyu'u kapxy metya'aky méét ijxmats nepyaam
je'e mjaknametya’'akeép.

e Méétat mkopkjoty je'e ja'atsyonta’aky xyéé maa je'e kapxy
metya’aky, jaa myotso’ont maa yajpaaty o pén je'e yajkoj méét pén
je'e ja'anyajxp ayuuk. Ataa tu'un xyajmatoyajpé janytyim tsyopatp
koo taa mkapxpatép koo najty mtékéwa'any yajmetya'akpé.




@

Yajmetya’'ak yé'é kapxy metya’aky méét eep yé’é aja’anyaxy.

Maa je'e kajpt Tlaxiaco de Carrera jim junté jyajté ween
myatoyjaty manaa xéé ajxy winkexa'any jaa kutuunk wintsén
wajwiinp woowitaanpé méét ajxy téé kyojkapxyjaty koo je'e
joknéé ajxy kyato'oka'any a pén je'e kaa winkutsékéwaanp
ataa kapxy metya'aky kyumotowaanpy omtsoo je'e yajtsum
yajmatsét.

Muku'ukajpétéjk ajxy
yé'é ajxy tu'un yaa téé X -‘
nkojkyapxyajtém kujaay [
kukeetsy myaméwa'any

ween je'e kajpt tu'un
myatoyaty.

Yajmetya'ak méét na’'atsow yé’é yajtéepye.

e (.Mnajwéepy tii noky kyapxy taa jeya'ay ajxy jyaapy maa yé'é junté
jyatyeé?r

e iTéé yé'é tu'unp noky kyapxy to'ok mjaay?

e (Tii taa koo janytyim tsyoopaty koo mjaayét yé'é nékapxpé noky?

@;} Eep méét yajmetya’'ak yé'é kapxy metya’aky.

NEKAPXPE NOKY

ATAA WAJWIINP WOWIJPE TEE KYOJYKYAPXYTYUNY, KOO JE'E JEMY
TUUNKMEETAJPE YAJWIINKEXA’ANY KOO NAJTY MATAAXKXEE'AJPE
JE'E MYAJUXTUJK PO’O MAA TAA I'’X MOKO'X MAJK'JUMEJT NYAXY,
MAA YAJWIINKEXATA'ANY JE'E JEMY WINTSEN WAJWIIMP WOWITANPE,
JE'E MYETUNKMUKAANPYE MEET JE'E JEMY KUTUUNK MAA AKUJTEJK
YAJPAATY KOO YAJKUTYUNA'AY NEJY JE'E MEJKUTUIT YAA WAJW IIMP
MYENA'ANY, JATU'UN Y'ANE’'EMY, KOO JE'E NAJTY:

TEKEEK MEET MATAAXKXEE'AJPE MAA TAA JUXTUJK
PO’O NYAXYEN

KAP JOKNEE YAJTOKATA'ANY PENJATY TU'UN TO'P MAA YE'E
KAYTYO'PE, MAA YE'E JOKNEE TO'PE, MAA EJTSTAKTEN MEET MAA
KEXYEWIIN TYOKYEE.

JATU'UN TU'UNPE MAA AJXY JOKNEE MAYAAM TYOKYEN WEEN
AKE'EY ITY NEJY ATAA XEE PO'O NYAMAYEE.

YAJWINKUTSEKEWA'ANP NEJY ATAA NOKY Y'ANE'EMYEN JATU'UN
JE'E TUNK OY NYAYO'OY TYUYO'OYEP KAP TSIPMA'AT JYATE'ET, YE'E
YAJKOPKEWAANP JE'E KUTUUNK MAJATY KAJPT YAJPAATY.

PEN ATAA METYA'AKY KAA WINKUTSEKEWA'ANP OMTSOO YAJTSUMET
YAJMATSET.

TLALIXTAC DE CABRERA, WAJWIIMP, 28 XEE'AJP JE'E TUTUJK PO’O NEJ

ATAA JUMEJT 2010.
Gt JE'E TUUNKMEETPE

L C. Juan Carlgs Hernandez Morales



Ayuuk’aamétsy nyajmetya’aky méét njaay  Ayuuk / Leo y escribo en mi lengua » Mixe Baja

Maa je'e kapxy metya’aky kujaayé’éypé juwijtswitit ataa
nyakapxypé:

e Kujayé'éypé maa yé'é noky kyapxy
e Je'e noky kyapxy xyéé

¢ Maa méét manaa jwetsyé

e Xééwitsy

Jaay maa ataa witsypé je'’e metya’aky myanékxypé maa yé’é kapxy
metya’ky xim jaaypé.

Ja'atsyonta’aky:

Maa meéét jwetsyé téé jyaayéé je’'e nékapxpé noky:

Je'e xyéé ajxy méét tii tuunk myéétajpy je'e ajxy téé xyéwitsyép:

Pén je'e nékapxpé noky téé nyo'oké'éy:

Jamyets koo...

Je'e nékapxpé noky naa atéy kyapxy metya'aky
myéét, je'e xyakixy xyajmatoyajp tii jataam tii
tunanép. Je'e tyuunpy je'e nyakapxyp, koo tu'uk
0 may jeya'ay y'ixét myatoyatép je'e ajxy najty
yakjatanép yajtunanép.

Je'e nékapxpé noky oy je'e tsyontaka'any maa
je'e méj téjk ajxy, kutuunk jeya’ay o jiipy omtsoo
kajptjoty.

Je'e nékapxpé noky jwe'e myéét:

e Kujaayé'éy kyutuum koo najty je'e méj téjk o
kutuunk naj téé jyaay.

e Maa méét jwetsé maa je'e y'atyunyé.

¢ Je'e nyakapxypé nyametyakpyé.

* Xyéé meéét xyééwitsy je'e téé y'atyunyép.

:,’flf' ﬁ Yajmetya’ak nej taa ajxy yaa yajpaaty.

Je'e yakapéjpé Rosario Jiménez pikena’k teety ajxy jyayajmatoyataan
koo je'e pikena'k ajxy kyakapxtaka'any je'e viernes 28 xéé nej je'e
febrero po'o, paaty nokoo junté jyatanyéé je'e yakapéjpé ajxy méét
je'e pikena'k teety wintsén, paaty je'e pikena'k ajxy myamé’'ép

maa tyéjk ween ajxy kyanékxy kapxtakpé, pupet je'e yakapéjpé

nej jyayép je'e nakapxpé noky, jim je'e yukotsa'any kapxtaktéjk
aké’'éw kéxp.

Jaay tii metya’aky je’e nékapxpé noky myétataanpy.

¢Nej je'e noky kyapxy xya'aty je'e yakapéjpé jyayaanpy?

éTiikyéxp yé'é nékapxpé noky koo jyayé?

¢Matyii xéé méét jwetsyé je'e junté ajxy yakjatanyéé?

¢Pén xyééwitsy patakpé maa yé'é nékapxpé noky?

a% Nej je'e ximaanpy axaam yajpaaty, jaay je'’e nékapxpé noky
maa ataa yaa witsyé.




av

Jamyets koo je'e nékapxpé noky je’e myanékxaanpy nej taa
yajtéyén.

e (Myéét xéé yé'é mnoky kyapxy?

e iJe'e nékapxpé noky myéét je'e kapxtaktéjk xee?

e (.Myéét manaa xéé manaa jwetsyé je'e jyaaye?

e iJim je'e yakapéjpé xyeée?

e (Mja'ay manaa xéé ajxy kyakapxtaka'any?

e Oy yajwinjwé’'éy yé'é mkapxy metya'aky maa yé'é mnékapxpé noky
téé mjaay?

e (Jim myéété je'e yakapéjpé xyeéwitsy?

IX eep méét yakoyé’'éw yé’'é nékapxpé noky tu’'ukmuky méét
je’e mjamyéét ajxy. Nama'aw mjamyéét tu’'uk ween yajmetya’aky
ménit méyajtéw:

¢O0y winjwéény yé'é metya'aky maa yé'é nékapxpé noky?

¢Kéxé jim yajpaaty o mjakmeéét miitsy metya'aky je'e mjakjaayé'ép maa
yé'é mnékapxpé noky? Kujayé'éw yaa.

Ok yajmets mkopjoty nej je'e nityu’'um mjaayép je'e nékapxpé
noky jatu’'un kujayé’éw maa yé’é wyitsyé, yajtunkpaat nej je’e téé
Xyajnama’ay mjaayép, tijaty metya’aky yé'é myanékxaanpy.

Yajma'ixé’'éw yé’'é kapxy metya’aky
N’ijxém maa ataa apéjktuky yé’'é yajna’ixéépy noky méét je'e

nékapxpé noky. Oy tékéék kujaayé’éw nej yé’'é ajxy tyakatsyé yé’'é
tu’unp kapxy metya’aky.

Yajna'ixéépy noky Nékapxpé noky

Jay méét kapxtéw.

éNepyaam ajxy tyakatsyé?

Nyajmetya’akpétsy yé'é nkopk nejy je'e ayuuk

Yajmetya'ak ataa kapxy metya’aky méét eep yé’é kapxy oy jinyat
jaaypé.

To'ok jim mejy néé pa'a teetyjeya’ay tuk kanujé ma’at
mya metsy, myet nipyaaté ya'ayéjk tu’uk je'e najty tsi'ip
yé'é kanujé, ménit yajtééy:

—¢éTii mkanujé jajt?

Ménit y'atsooy:

—Ma't, tsi'p najtyén, opyénejpyétsy nyajpetséémy,
jawenytyé nké'é kya né’ts. Nii amajaatuunétsy, paatyétsy
me’'etsy joty ntsetsééy. Oyétsy maa je’e matsoyéépyé
ném myena'any:

—Po’x méét po’ox maa je'e mtsetsyééy ween
kyapa'amy.

Jatu'un je'e ya'ayéjk nyamay:

—Oy koo té myajtsoyé’'éy, ixii Eéxy miny, né’éts
mkanujé aam!, jyantsy kutuun teetyjeya’ay tu'un.

Jatu'un ataa metya’aky kyéxy myay.

Koo najty téé m'ok yajmetya’aky yé'é kapxy metya’aky jim
yajpatpé, axta’'w méét kujayé’éw yé’'é kapxy xyajnamaapyé, nej
téé m’'ok wii y’atyuunpé.

Tsi'p

Kapxtéw m'omtsoo metya’akyaamy nepyaam tyakatsyé yé’é jaay
tsujtukpyé méét yé’'é akontuky myéét.

Yajpetéé ataa kon metya’aky yaa yajpatpé kujaayééw jim maa yé’'é
wyitsyé yé'é kapxy xiipy pa’jaayé’éy matyii je'e oy myamétoopy.

a) Yé'é tsuuky a yé'é tsépox janytyim tya'am.
pa’k pa’ak

e) Mario yé'é, a je'e Raul kap myajaa.
mék mé’ék

é) Koo yé'é tu'u yajpaaty, oy tu'un yajyo’oy a koo

myo’ontsé kaj.

téts té'éts

i) Juan yo'opy koo tyaj ok nékxy kyu'ixy.
pet pe’et

j) Miguel peexy niiy jyuuy.

i'x ix

Jaay tu'uk kapxy metya’aky ataa kapxyaam tyam kujayé’éy.

Tsi'iky:

Mo'ts:

Mo'ots:

To'ky:

To'oky:

U'uk:

Yajmetya'aky nakwenté ataa kon metya’aky méét na'atsow paa téy
o kaj tyéyé nej je'e tu’'uk metya’aky oy yajmatoy.

Metya'aky Téy Kajtyéyé

Je'e ntaj'okétsy japoom japoom tyapaam
pye'ety.

Juan ix peexy jyuuy je'e téém tsa’am.

Jo'k aam je'e tsuuky ntujky étsy.

Axéeéy Felipe tu'uk kajé ju’'uky jyuuy.

Yé’é mixyuunk meex pa’ak wii y’ayé’éky.

Juanito ayuukaam wi’iky.



dPEJKTUKY

Ataa noky tsyojpy:

Yé’é jeya’ay:

¢ Y'e'p méét yajmetya'akpé oy wenyty taa tékéék
ane’eky noky tu'un y'éxkapét je'e yajmatoyatanpyé.

+ Wyinjwéépy nepy yé'é tékéek ane'eky noky jyaay
tyekée’'ey.

+ Y'omtsoo metya'akyaam kyujaayéépy je'e jaay
kopk'ajpé méét tijaty pyatyp maa yé'é tékéék
ane’eky noky jatu'un je'e jyotkukatép paa téé je'e oy
wyinjwé'éy je'e tu'un yajmatoyataanpyé.

+ Yajmetya'akp mékaanpy je'e kon metya'aky
téymetya'akpé méét xi'ikyana'atyaanpé.

o Y'éxkajpy je'e metya'aky kujayé’'éypé maa je'e
metya'aky nakejxpé noky.

# Jya'apy je'e metya'aky nakejxpé noky kojkyapxy nej
je'e téé nyatajy nyamay.

+ Y'ijxyp y'e'py méét jya'ayoyé’'épy je'e metya'aky
nakejxpé noky.

+ Wyinjwéeépy tiikyéxp koo yajtuny yé'é jeya'ay
nametya'akpé (n)-(étsy) paa miitsy mje'e, (m) paa
myametsk jeya’ay jye'e, méét (y) paa myatékéékpé
jeya’'ay jye'e.

Eep yé'é aja’anyaxy méét kapxtéw yé’é yajtéépy.

¢Tii myajmetya’akypyé?

Jwe'e yajmatoyajpy ko
mnékxét maa yé'e jukyajt
xéé méét ayuukaam
metya'aky jyatanyé.

e (Tii m'ijxyp maa yé'é aja’anyaxy?

e (Tii kyaxp metya'aky yé'é mixy taa yajtuunpy?

e (Tii tyuunpy yé'é kapxy metya'aky?

e iManaa taa tu'unpé kapxy metya'aky nyajtuném?

@-@ Axta’aw jiipy maa yé’é noky tu’pu’xy mééte je'e tékéék
XY ane’eky noky “Sevilem 28”, eep yé’'é aja’anyaxy méeét
@ yajmetya’ak je'e ja’atsyonta’aky xyéeé.
Santa Isabel de la Reforma, Tehuantepec, Wajwiimp,
3, 4, 5 meéét 6 agosté po'o nejy ataa juméjt 2009,

Sevilem?2s

Jukyajt xeé méét ayuuk'aam metya'aky.

Yajmetya’'ak petyéé yé'é tékéék ane’eky noky.

'@5 Yajnawitsé’éw y&'é aja’anyaxy nej yé&'é jim tyuyo’oy maa y&'é

tékéék ane’eky noky.

NEJ YE'E TUUNK TYUWITSA'ANY.

——— Sevilem2s

Jukyajt xed mEEt ayuuksam metya'aky.

7:00 Kyujaayaanpy pénjaty patunanp
8:00 Jopykyay

F f f Ataa jwe'e tsyojpy:
9:00 ::W,m:wa :k\f I:DD‘ laa Itl.ll.ll‘IF: yonta‘aky Yajtuyo'oyép jaa jukyajté xéé mést ayouk'aam
8] '8 tubnk tyulvo'aya‘any metya ‘aky ween taa wiink ayuuk |eya'ay ajxy

2:00 Kujxy@ékay v PR = x "
4:00 Matyu'y tuunk ajxy yajna'beéwaangy mét ¥ ixyat myatoyaty nepyjaty je'e kutujt o winma'any
= : o ayuuk, nej je'e jeya'ay ajcy tu'ukmuky ity tsyana’ay
je'e éwya'ax: ¥ ' ) "
Jo'e tipx kow midi je'e yya'any ¥ ayoy, midt je'e yujkwa'any koo je'e kyutujt kajpt
T PRl - kyutujt winma‘anyt wyinkutsEkEwEEt pEEnjaty je'e
Ejﬂa slﬁ;f:::gzz::éﬂﬂﬂﬂﬂ Palemon wiink ayuuk kapxy metya'aky mést.

J Tu'ukmuky &jts téé ntu'uyo'oy

kayjakooyé yé'é jatu'un amumné
ejts je'e nkaajaknajtspaté'éy;
maméépy kujaayé'éy tijaty éjts je'e
njajtém mnajweyém nepyaty éjts
je'e nakajpt kutuijt.

Jukyaijt xe& méét ayuuk'aam metya‘aky.

1@5 Pa'witsé’'éw je'e oy na’atsoopé nej je'e jim myena’any maa
yé'é tékéék ane’eky noky xéé’ajpé “Sevilem 28”.

1. ¢{Matyii kajpt ajxy je’e tyu’'ukmuka’any?
a) Santa Maria Rayon
e) Wajwiinp kajpt
é) Santa Isabel de la Reforma, Tehuantepec
2. ¢{Manaa xéé ajxy tyu’'ukmuka’any?
a) Nej je'e 3 axté 8 xéé'ajpé marzo

e) Nej je'e 3 axté 6 xéé'ajpé agosté
€) Nej je’e 13 axté 15 xéé'ajpé eneré

3. éMaa je’e nyakapxy tijaty ajxy je’e tyunaanpy?

a) Maa je'e myana’any ataa jwe’e tsyojpy
e) Maa je'e myena'any nej je'e tuunk tyuwitsa'any
€) Maa je'e myana’any xyajnamaapy

Eep méét yajmetya’ak nepyjaty xyée yé'é tékéek ane’eky

&
noky myéétpé meéét kujayé’éw jiipy maa yé’é yajwa’ats
yajpaaty.

Jamyets koo...

Je'e tékéék ane’eky noky tu'uk aay je'e ane’eky
maa je'e metya'aky matyu'upé xyajmatoyjaty. Maa
yé'é tékééek ane’eky noky myéét jim aja’anyaxy
meéét metya'aky xyajmatoyajpyé jwe’e kyujayé’'éy
maa yé'é tu'ukpé aay metsk it wintu'umaamy méét
jyééxkémaamy.

Nepyjaty yajxa’atyé ye'é tékéék ane’eky noky
myeétpé:

Wyiink: Jim je'e aja’anyaxy, je’e ja’atsyonta’aky
Xyéé tu'un jatanép méét je'e pa’jayé’éy xyée.

Jyotootyaam: Jim je’e metya’aky miny je'e tu'un
Xyajmatoyatanpy, manaa je'e jukyajt kwe'enta’ajp
XEé nyaxa'any, je'e kapxta'aky xyé€, manaa je'e
mapupejp o je'e kutuunk xypyupejpé xyéé naj
nyaxa'any.

Jyééxkaamy: Jim je'e nyakapxy pén taa tékéék
ane’eky noky téé y'atyuny, teléfono, maa je'e

tsyoony méét naje’e aja’anyaxy.

17

Yajmetya’'ak mékaanpy
Yajmetya'ak méét kapxta'ak yé'é kon metya’aky nej yujwa’'any.

a) Je'e kootspé kajné myetsy, a je'e matsa’a nyakapxyp koo je'e
winykony. (Téymetya'aky)

e) Janytyim y'oy jeya’ay yé'é. (Xi'ikyana'atyaam)

€) Maja’anytyuum tsena'ay, nékx jim maa tii kyajatéé. (Téymetya'aky)

i) éJe'ené ajxy mtuny? (Xi'ikyana'atyaam)

j) Ataa juméjt éjts téé nku'iyé’'éky. (Téymetya'aky)

k) Oyoy mijts ajxy mtsoky. (Xi'ikyana'atyaam)

I) Yajkoj méét jakkapxy metsk kon metya'aky nej yé'é tu'un téé m'ixy.

Mnajweéépy ijty koo:

Je'e jeya’ay ajxy yajmetyakpé kéjwintu’'umjaty je'e pyata'aky
nej je'e yajkapxa'any. Takatsa'anp nej je’'e yajmetya'akét, paa
je'e jeya’ay ajxy pikena’kajp, paa maj jeya’ayajp, paa kap ixyé
tii je'e noky kyapxaanpy o paa kap je'e nyaxonta'aky. Paaty
koo ajxy najty je'e nyajmetya’akém nyajkopkéyém tii je'e kapxy
metya'akyajp, méét nej jaa jeya'ay je'e mkapxy matowitaanpé
yajpaaty, paa je'e mkapxy myajjamyétajpy je’e mké'é amay
meéét winkumanaijty je'e eep je'e xymatowijpé jatu’'un je'e
metya’'aky ajxy oy wyinjwé'ép o jatu'un je'e m'ixa'any paa
yajkopkéépy ajxy.

Meéét janytyim tyuunp koo je'e mnajwé’ép nej je'e
myajmetya’akép je'e kapxy metya’aky, yakixaanp nej je'e
noky kapxa'anpé yajpaaty jatu’'un je'e oy kyapxpétsémép
je'e metya'aky.

Yajmetya'ak mékaanpy méét oy ok motowit nej je’e ataa kapxy
metya’aky myena’any.

Yé'é miik méét yé’'é lek

Téé jyeky, jim yuukjoty naj tsyena’ay tu'uk jaa mégj
kaa. Je'eya’ay najty je'e Reyajp maa ataa animalé
ajxy nakéxyé y'it.

Tu'uk xéég, je'e kaa Reyajp nékx jim mukukajpé
kwijxpé, a jim je'e jeya'ay metsk pyaty ataa tékééy
ajxy je'e tujpé. Koo ataa kaa myék pyé'éky paaty je'e
kyayako'oké. Nokoo najty je'e wii pyé'éky,
ooy je'e kyunepy méj kepy
najty je'e jwipna’apy,
axté jemtsy je'e oy kya'ay,
képaky tekypyaky ya'ay
je'e pyété'ky tékéey jaa ﬁ
to'ok pyé'pé€, ooy je’'e 4
myetsy maa tygjk...

Yajkoj: Gerénimo
Ricardo Can Tec

Kapxtéw ajxy méét yé’é jeya’ay ajxy téé xmyotowityép.

¢Tii yé'é téé nyametya’aky yé'é kyaxp myetya'aky?
éPénjaty nyametya’'akypy?

Nyajmetya’akpétsy yé’'é nkopk nejy yé’é téé nkapxyétsy.
e Nwinjwééyétsy nejy taa yony metya'aky téé myena’any.
téé () kaj ()
e Tsipétsy njwééy yajmetya'ak yé'é jaaypé maa yé'é yony metya'aky.

téé () kaj ()

Yajmetya’'aky je’e kwenté “Je’e kaateety méét yé'é tsatsy’'uunk”,
maa je'e Na’'ap metya’aky noky, méét nya’exéweéé koo je'e
myajmetyaka’any mékaanpy.

Ataa yaa kujayé'éypyé yajtunk paat maa je'e myajmetya’akany:

* Yajmetya'ak yé'é kapxy metya'aky ame’'tsyaam jatu'un éxkap je'e
Xyajwinjwé'éwaanpy.

e Kwenta'at koo je'e oy mkapxét je'e metya'aky.

e Exkap matyii metya'aky je'e kopk'ajpé méét matyii kapxy metya’aky
je'e jyakpanékxyp, kyapxta'ak matyu'ujaty nej je'e metya'aky
nyanémét, méét ok na e’pwonpijpé je'e ajxy myatowijpyé, a ka'a je'e
m'ixjtokoy maa je'e yony metya'aky mkapxyeé.

e Méétat mkopkjoty je'e ja'atsyonta’aky, jaa myotso’ont maa yajpaaty,
pén je'e yajkoj méét pén je'e ja'anyajxp ayuuk. Ataa yaa yajmatoyajp
janytyim tsyopatp koo taa mkapxpatép koo naj mtékéwa'any
yajmetya'akpé.

Yajmetya'ak yé'é kapxy metya’aky méét eep yé’é aja’anyaxy.

Yé'é taj Juana je'e y'uunk Laura jyawii myétmetya'akaanpy je'e
Guadalajara tsénaapy jatu'un nyémawa’any nejy je'e taj xéé ajxy
tée yekatyé meétéé tyoskuju'uyép myowaanpy koo xété'ény téé
yajnakéxyéeé.

Uunk Laura,
Ntsojpyétsy ko oy
myajpaatép ...

Yajmetya'ak méét na’'atsow yé’é yajtééepy.

e (Tii maa je'e aja’anyaxy m'e'py?
e (Najwéepy tii kapxy metya'aky yé’'é tajjeya’ay tu'un jya'apyé?
e i Téé miitsy to'ok ataa tu'unpé kapxy metya'aky mjaay?

Yajmetya’'ak je’e metya’aky nakejxpé noky méét pa’'witsé’éw
je'e kapxy metya’aky myétpé matyii tsopatpé.

Tékaam, \/\/gjuuiinp I8 xe&ajp Maye poo nej afaa juméjt a0l

Paty:

Nepyéh puto'oxy, jwe'e Etsy ntsoky koo oy myajpaatép jim
moa mituny mxajy méet maa mkapxtoaky.

Paatyétsy afaa noky 1€€ njaoy ween mitsy mmeétoyatép
koo yoa Tékaom ajxy 1€€ kyojy jee Téjk mjukyajt kwentaajpé
Y kéxpe koo nakéxue je'e kajpt jeyaay ajxy e pyutuneéey,

Jatuun nejy €jts ndap nateety ajxy ijty Tyunyxyajy koo fi
koo matyjii

Rap miaj Mmnatajané mnamayang, jiyéé tsyooy naméyajt
pyaaty, jatuun jothujk mMitép.

Yee etsy Tu'un nanékapxypé puto'oxy, nekweéntate oy

_joktun jakxaj, nakéxyé mjujy mmukuuk tyam miitsy ajxy
yajpoxy. Ji nipyatém

Mputo'oxy Rosa

Jaay maa ataa witsypé je'’e metya’aky yajmatoyajp myanékxypé
yé’'é metya’'aky nakejxpé noky.

Yajpo'xpé:

Maa méét jwetsyé je'e metya’aky nakejxpé noky ajxy téé jyaay:

Je'e xééwitsy téeé y'atyuny xyéé:

Nejy noky myay:

Jamyets koo...

Je'e metya’aky nakejxpé noky jii naje’e kon méét
yony metya’'aky myéét, je'e tyuunp koo jeya’ay
kapxy metya'aky pén jakém tsénaapy yajnakexép.
Ataa tu'unpé metya'aky myanékxyp:

e Maa méét jwetsé ajxy téé jyaay.

* Yajpo'xpé méét pén yé'é noky ajxy yajnakéjxpé
Xy€Ee.

¢ Je'e kapxy metya’aky ajxy nyékapxaanpy.

¢ Nejy noky myay.

e Je'e noky ja'apyé xyéé meét xyééwitsy.

Jii metya’aky nakejxpé noky informal yaj paaty,
ataa tu'unpé noky jatu'un mjaayép nejy koo
jujymuku’uk mét metya'akép, jatu’'un mkapxép
mmetya’'akép nejy japoom japoom mjukyaty,
koo je'e muku’ukajp, jujymuku’uk o koo pén noky
myajnakéxa’any.

Je'e metya’aky nakejxpé noky formal,
ménit myajtunép koo jeya’ay tunk métpé noky
myajnakéxép, koo kap oy m'ixaatép. Maa taa
tu'unpé noky wyinkutséké'ényty méété mjaayép.

%é Yajmetya’'ak nej ataa ajxy yaa yajpaaty.

Tsék na mananém koo jii tu'uk jujymuku’'uk murux naxjoty mméteé
yé'é metya'aky nakejxpé noky miitsy jawii myajnakéxa’any jatu'un
mnajweé'éwép nejy yajpaaty méét manaa wyonpita’'any jatu’'un matyii
kay u'uky y'atsojpy m'atyunép.

Jaay nej je'e kapxy metya’aky yé'é metya’aky nakejxpé noky
myanékxa’any.

¢Manaa xéé je'e metya'aky nakejxpé noky myanékxa'any?

¢Pén je'e metya'aky nakejxpé noky myajnakéxa’any?

¢Jaay tii mjujymuku’uk mnémawaanpy?

Jaay nejy myajpo’xa’any méét nejy noky myajmaya’any.

s

Jaay ataa ya anaaxyp je’e metya’aky nakejxpé noky nejy téé
myajmetya’aky.

%\/ Eep yé'é téé mjaay jatu un yajmé’ixé’éw paa myéét nej ataa
yajtéy méét jaay oyé'éw paa yajmayjajpy.

e iJe'e metya'aky nakejxpé noky myéét manaa xéé téé mjaay?
e iJe'e metya'aky nakejxpé noky myéét je'e yajpo’xpé?

e i Mjaay waanp ijty mnémawaanpy?

e :iNejy noky myajmay?

* iMaa je'e metya'aky nakejxpé noky mpétak mxééwitsy?

Nama’aw mjamyéét tu'uk ween je’e metya’aky nakejxpé noky
yajmetya’aky ménit jatu’'un meyajtéw.

e Oy yajwinjwé’'éy je'e metya'aky nakejxpé noky?

e i.Manaa xéé je'e metya'aky nakejxpé noky ajxy téé jyaay?
e iMaa je'e metya'aky nakejxpé noky nejy ajxy yajpo’xy?

e iMaa je'e metya'aky nakejxpé noky nejy ajxy yajmay?

e (Mayuscula je'e kapxy metya'aky myatsyonta’aky?

Jatu’un nejy téé mna’atsoy yé’é yajtéépyé, jaay jato’ok o jaay
oyé’éw je'e metya’aky nakejxpé noky.

Yajma'ixé’'éw yé’'é kapxy metya’aky
N’ijxém maa ataa apéjktuky yé’'é tékéek ane’eky noky méét je'e

metya’aky nakejxpé noky. Oy tékééek kujaayé’éw nej yé'é ajxy
tyakatsyé yé’'é tu’'unp kapxy metya’aky.

Tekéek ane’eky noky Metya’'aky nakejxpé noky

Jaay méét kapxtéw.

éNepyaam ajxy tyakatsyé?

¢Manaa méét maa yé'é tu'unp noky ajxy yajtuny?

¢Tiikyéxp ajxy koo jyaayé?

Survia abed de b Beiorma, Tebuanieoe., Wi,
A, 8, % AR EIAIR fi A Rafy SIS jUMBHT LR

Sevilem2s

Iukyajt xed misét ayuuk ' sam metya“aky.
WE Ne .
PYek PUto'oy,
Y jwere efsy Nisok K
Y koo oy my@P““*élem

Jaktun,
Jakqu naks
), ' eXye o
IIPOXY. Ui i o T P '
Yam
V‘nm‘sy QJ Xy

Mpuh}bxy Rosq

Nyajmetya’akpétsy yé'é nkopk nejy je’e ayuuk

Maa ataa may jaayjoty axta’aw yé’é kapxy metya’aky ya yajpatpé:
tsim, ntsimétsy, mtsim, tsyim, mé’ét, nmé’ététsy, mmeé’ét, myé’'ét,
noky, nnokyétsy, mnoky, nyoky, wiin, nwiinétsy, mwiin, wyiin.

n t 1 m e ts y o u n
n p k x t i m ' € n o
m w i i n u j ' n y k
é ' m x y k e i w ts

e e y @& i w k ts i y

t x o k m m w y n k &
e | k e o p t m e o
ts ts y i@ m n u k ts n @
y m m €& ' @& t j y n t

Kapxtéw m'omtsoo metya’akyaamy nepyaam tyakatsyé yé'é
jaaypé.

Yajnawitsé’éw yé'é metya’aky tu’uk waatspé matyii myapaatyp
maa yé’é aja’anyaxy. Eep maa yé’é y’atyuné’éky:

mnoky
nkopkétsy
myox
tsyim
wyaj
npoxétsy
xyéts
nteetyétsy

jyétsy

Péta’ak yé’é (n)-(étsy) paa miitsy mje'e, (m) paa myametsk jeya’ay
jye'e, méét (y) paa myatékéékpé jeya’ay jye'e, jatu’'un yajpeté
yé’'é kapxy metya’aky.

a) Mats yé'é ___ noky k) ___tsékuum oy myéttuny
e) Etsy __ 'uk ataa /) Mo'ow yé&'é __ pujxtétsy
€) Miitsy ____kuju’'uxt ataa m) Mamin yé'é ___katsyétsy
i) Manékxé yé'é k___a'axt n) Juy je'e p___ayé)

j) Yé'é k__opk wii wyokpy o) Juy yé'é ___ xuumy

Winpiw tu’'uk metya’aky yajpatpé maa ataa kajé jatu’'un myajpeté
yé’'é kapxy metya’aky jiipy a’'ooy yajpatpé.

Njuupyétsy:
nkamiixy
mnaax
jyaput
mkam
nkujup
tyatsk
nxékyé’'ék
mtéjk
kyuwaay

Miitsy tuunp
maa je’e:

Maribel
nyatoonpy:



3| apejktuky

Ataa noky tsyojpy:

+ Y'e'py yé'é noky méét yé'é aja’anyaxy jatu'un
y'éxkapy tii je'e kojykyapxy noky yajmatoyatanpyé.

+ Wyinjwéépy nepy yé'é kojykyapxy noky jyaay
tyekée'ey.

+ Jyotkukajpy yé'é metya'aky jim téé pyaaty maa
yé'é kojykyapxy noky jatunék yajtunk patéép maa
yajmayjaty.

¢ Y'éxkajpy je'e kapxy kujayé'éwanép maa yé'é nej kay
m'atyunép nyoky.

+ Jya'apy je’e nej kay m'atyunép nyoky kojkyapxy nej
je'e téé nyatajy nyamay.

+ Y'ijxyp y'e’'py méét jya'ayoyé’'épy je'e néj kay
m'atyunép nyoky.

+ Wyinjweéépy tiikyéxp koo yakjaay je'e kapxy matyii
nyakapxypy tii jeya'ay tyuunpy.

Eep ataa aja’anyaxy.

¢Nakéxyé ajxy
mkojykyapxyé?

Natuktujké ajxy téé
nya'atsoy méét natékééeké
kap ajxy tu'un myena’'any.

Tyam muku’ukajpe ween
mmatoyatép jatu'un matéjk
métmetya'akép.

iMikepe, tyam noky
tu'uk na mo'oy!

e (M'ixyajpyé nejy ataa jeya'ay ajxy téé y'amuké’'éy?

e (Najwé’'épy tii kapxy metya'aky yé'é teetyjeya’ay jya'apyé?
e i Tiikéxpé ataa noky koo tsyopaaty?

e (Najwé’'épy nejy ataa tu'unpé noky xyéé'aty?

Na'atsow ataa jaknékxpé.

Yé'é kapxy metya'aky jwetsyé:

Je'e pukapxépyé xyéé ajxy:

Maa je'e noky kapxy ajxy y'atyuuny:

Je'e kuja'apyé kuke'tspé xyéé:

Yajmetya’'ak ataa kojykyapxy noky.

ky méété je’e kojykyapxy

@ - &8 tu'pu’xy no
% Axta’aw jiipy maa yé’é tu’pu ky me o
g noky méét pa’'wiitsé’éw ukyaam yé’é ja'atsyonta’aky

ceyen S8y mast
tsaptsaam maa yajpaaty yé'é noky’nok? eyI/( mez S
maa tu’un kapxy metya’aky myena’anyén koo j

kajpt wyowity.

Kojykyapxy Naky

O@ > Nejy yé’'é jim téé matoyjaty maa yé’'é kojykyapxy noky
juwijtswétit je’e oy na’atsoopé.

1. {Waanp myena’any je'e ja’atsyonta’aky kujayé’éypé?

a) Junté noky

e) Akujpék noky

é) Kojykyapxy noky
i) Jwetsyé

2. ¢Tiikyéxp yé'é kojykyapxy noky koo téé y’'oyé’éy?

a) Koo je'e muku'ukajp ajxy waj yajwa'txa'any.

e) Kojykyapxyataanp ajxy pén je'e téjk kopk je'ataanp.
é) Tu'ukmukanp ajxy je'e ni'ipé kyéxp.

i) Je'e juy tyook tyéjk.

3. ¢Tii jwetsyé najty koo je'e jeya'ay ajxy y'amukééy?

a) Je'e sdbado 11 nej je'e agosté po’'o maa je'e juméjt 2002.
e) Ataa 20 nej taa julio maa taa juméjt 2010.

€) Je'e sdbado 11 nej je'e junio.

i) Je'e 7 nej je'e septiembre po'o je'e juméjt 2002.

4. Je'e kojykyapxy noky, kapxy metya’aky yé’é...

a) Téy kyapxy metya'aky jaa nyo'oké’éy jaa xééwitsy.

e) Kapxy metya'aky myéét koo juy tooky y'awané’éy.

é) Tey kyapxy metya'aky myéét, no'oké’éy méét jeya'ay xééwitsy jim
yajpatpé.

i) Jujymuku'uk kyapxy metya'aky.

Jamyets koo...

Je'e kojykyapxy noky je'e ataa tyuunpy koo je'e
kujayé’'éy myamé'éy koo jeya'ay ajxy tyu'ukmuky
meéét kyojkyapxyjaty koo ajxy je'e téjk kopk, naax
wiin ajxy jyujymyuku’uk yajmanékekéwa'any,
kyutyunaanpy ajxy jatu'un nej je'e jim nokyéxp
téé myameé’ey.

Yé'é kojykyapxy noky je’e jeya’ay kuja’apy
kuke'tspé jwe'e taa myamé’'éy nej koo ijxp
motoopép maa ajxy je'e téé kyapxmuky téé
myétakmuky, kéxyé jim kujayé'éy téé myamé’éy
nej ajxy je'e téé myetya’'aky.

Yé'é kojykyapxy noky myanékxyp:

e Ja'atsyonta’aky.

e Maa méét jwetsyé maa je'e y'a tyunyée.

e Je'e kapxy je'e metya'aky ajxy téé
kyojkyapxyjaty.

e Je'e noky no'oké’éy.

o Xéé méeét xééwitsy je'e ajxy tu'un téé
kyapxmukyép.

e Xé€& meét xééwitsy je'e ajxy téé pya’‘ixy
pyamatoyjaty.

* Xéé méét xééwitsy je'e kuja’ap kuke'tspé.

Yajmetya’akyé mékaanpy
Yajmetya'ak axonta’akyaam yé’'é kon metya’aky nej yaa yujwa’any.

a) Kapétsy je'e npaty. (Jotmamyéét)

e) (Nej myajpaaty? (Xonta'akymyéét)

€) Xii méj ajxy jyakminy. (Jotmamyéét)

i) Téé pi'tyékényé tuupé. (Xonta'akymyéét)

j) Jak’axta’aw metsk metya'aky nej yé'é tu'un téé m'ixy jatu'un
metyakta'ak.

Mnajweéépy ijty koo:

Je'e yajmetya’'akyé mékaanpy, jwe'e taa y'oyé koo je'e mkapxy
oy yajmatoweét, jatu'un je'e oy kyumamé'ép nej taa jyaayé.

Koo je'e tu'un y'amayét nej je’e metya’'aky myena’any, oy
je'e tu'un tyuyo'oy je’'e kapxy metya’'aky, pa’'witsé’'éw matyii
mkapxpatypé nej je’'e joot jwé’'ényt najjwé’éy, méét tanaxyép
majaty je’e y'awijtstukyé, jatu'un je'e ajxy yajkopkéwa’any je'e
ajxy motoowijpé.

Yajmetya'ak mékaam ataa kapxy metya’aky jaknékxpé.

Kajné myajtsonta’aky ok tun ataa: Yajmetya'ak nityu'um méét ame’tsy
yé'é kapxy metya'aky méét xkap tii yé'é tu'un xyakix xyajmatoyatanpy.
Metya'akta'ak ataa kapx méét nya'exé’'éwéeé koo jaa mékaam
yajmetya’'akép.

Je'e rey y'uunk

(Tu'uk wa'xy : Xéékaa myétnipyaté)

...Jwe'e xéékaa rey y'uunk nyamay: “Maa étsy njukyaty kap tii étsy
naxonta'aky: tseey nmyajtspétsy a je'e jeya'ay xyako'okpétsy ajxy. Je'e
tseeytyaj akaa tu'un ajxy je'e kyéxé'éky jatu'un tunpé je'e jeya’ay. Paaty,
kapétsy tii naxonta’aky. Koo miitsy koo xyéka'ajty, janytyim oyétsy
njukyajt najty nyaxa'any.

“N'ixata’anpyétsy ijty nejy je’e matyu’'u waké'éky nyoky nejy je'e
tyam xyajniyu’utsyé maa étsy. Yé'é miitsy mwaké'éky, jwe'e yé'é,
Xyajyajpétséénpétsy maa étsy yu'utsytyuumy n'ity; nejy koo éy ya'axy.
Meét, jwe'e ém'e’py yé'é yu'uy kyam? Kapétsy kaaky nkay a je'e mook
pajk, kayétsy nje'e yé'é, je'e yu'uy kyam kapétsy je’e n'atsoky. jJanytyim
oy jot mayajné!

“Jwe’e miitsy yé'é mkuwaay pu'ts xa'ané. Koo miitsy koo xyéka'ajty,
ijJanytyim yajxon najty jatu’'un!, a je'e mook xépaa xyajjamyéjtspétsy
nejy je'e mkuwaay pu'ts xa'ané, méét koo janytyim ntsyojykyétsy je'e poj
xépaa akujk...”

Yajkoj: A. de Saint-Exupéry.
El principito,
4a ed., México, Editores Mexicanos Unidos, 1996, pp. 74-75.

Kapxtéw ajxy o kapxmuk kipxy yé’é jeya’ay téé myotowityép.

e (Tii nyametyakypy yé'é kapxy metya’'aky?
e iPénjaty taa nyametya'akypy?
e iNej miitsy m’'ojotaty ataa kwenté myay?

Nyajmetya’akpétsy yé’'é nkopk nejy yé’'é téé nkapxyétsy.
e Nwinjwééyétsy nejy ataa yony metya'aky téé myena’'any.
téé () kaj ()
e Tsipétsy njwééy yajmetya'ak yé'é jaaypé maa yé'é yony metya'aky.

téé () kaj ( )

Yajmetya’'aky je’e kwenté “Je’e uk méét yé'é pixk”, maa je'e Na'ap
metya’aky noky, méét nya’exéwéé koo je’e myajmetyaka’any
mékaam.

Ataa yaa kujayé'éypyé yajtunk paat maa je'e myajmetya’akany:

* Yajmetya'ak je'e kapxy metya'aky ame’'tsyaam jatu'un éxkap je'e
Xyajwinjwé'éwaanpy.

e Kwenta'at koo je'e oy mkapxét je'e metya'aky.

e Exkap nej je’e metya'aky m’'okyapxpétsémét jim ataa tu'un
pyupeta'any koo je'e myajmetyakpyé oy tyuyo'oyét maa yé'é
kapxy metya'aky.

e Méétat mkopkjoty je'e ja'atsyonta’aky, jaa myotso'ont maa
yajpaaty, méét pén je'e yajkoj méét pén je'e ja'anyajxp ayuuk.
Ataa tu'un xyajmatoyajpé janytyim tsyopatp koo taa mkapxpatép
koo naj mtékéwa'any yajmetya'akpé.



@

Yajmetya’'ak yé'é kapxy metya’aky méét eep yé’é aja’anyaxy.
Yajmetya’'ak yé'é ajxy kyapxypé.

Je'e Daniela pénuuky jawii y'atyunaanpy yé'é kyéxpé koo y'utsy jyuméjt
y'apéta’any jatu'un nakéxy jyujymyuku’uk ajxy kyayép y'ukép, paatyék
myatéjk myéyajtéwa’any nejy je'e pénuuky ajxy y'atyuny.

¢ Etsy ok awaanék nejy
je'e tsé'épy pénuuky
ajxy y'atuny?

iOy uunk, ok kujaay!

Jawiin je'e
yajma'atyunék étsy
njuya’any ménit étsy
n'atyuna’any nejy
je'e pi'maam téé
nyénémy. )

Kapxtew méét na’atsow yé'é yajtéépy.

e (Tii jajté maa je'e aja’anyaxy kéxé'pé?
e (Tii koo tsyopaaty koo jaay métatép kujaay nej kay m’atyunép?
e :M'ix nejy miny je'e nej kay m’'atyunép nyoky? ¢Nejy je'e?

Eep méét yajmetya’aky yé’'é kapxy metya’aky. Pa'witsé’éw
je'e ja’atsyonta’aky nejy je'e myéét.

Tsé'épy Pénuuky

Matéyataanpy 10 jeya'ay.

Yajma’atyunék:

e Tu'uk tsimuunk tsu'utsyapojté
e Tu'uk méjtsim jétsy

e Tu'uk pijty tsé'épy

e Tu'uk téts anytsyuxk

e Tu'uk puuxy té'étspajk niiy

e Tu'uk méjmatsy ka'ak’aay

e Neée

e Kaan

Nejy yakatyuny:
Jawiin tsé'épy uupy m'atyuna’any, yajké'éw je'e tsu'utsyapojté
anytsyuxkméét, koo najty téé kyé'éy mkutsitsnaxép je'e tsé'épy
jatu'un kaanjé'éw. Ménit jétsy tu'uk ké'éjot mjo’'oyép jatu'un
myajku’upép. Ménit awiink je'e té'étspajk niily mmo’otsép
jatu'un uupy myajkuwa’atép. Tsa'aw je'e ka'ak'aay kyéétsy.
Ménit mtijyo’oyép je'e mé’'éky nyajétsyataanpy. Ménit je'e
jétsy myajwootsép jim ka'ak'aay nyakéxpé jatu'un je'e tsé'épy
uupy myajjotje’epé’'éwét. Ménit je'e mwinmojtsné, tu'uk’it yé'é
pénuuky yajnakata’ak.

Koo najy téé myajmay, ménit je’'e pénuuky mkuma'xé'éwép

potsy tyu'tsjoty, kutsiitsy myajké'éwép.

Kapxy wijpé:

Oy koo je'e tu'ts pénuuky myajkopkéwép koo 15 minutos najty téé
nyaxy jatu'un m'ixép paa oy je'e pénuuky kyé'éy. Oy arros méété
myajmapékéwa’any.

Jaay maa ataa witsypé je’e metya’aky myanékxypé maa yé’é kapxy
metya’ky xim jaaypé.

Yajma'atyunék:

Nejy yakatyuny:

Kapxy wijpé:

Jamyets koo...

Je'e nej kay m’atyunép nyoky je’e kyapxy téépy
nejy tii m'atyunép, jatu’'un myetya'aky tyeké'éy,
jatunék oy mnajwewép nejy tii oy m'atyunép nejy
oy pyétséma’any. Je'e nej kay m’atyunép nyoky
ataa tu'unpé kapxy myetya'aky ajxy myéét:

Naak méét matyii yajma’atyunék myajtuna’any.

Nejy yakatyuny jatu'un oy kyaptéy tijaty tu'un
mtunanpy.

Aja’anyaxy jatu’'un m’epep nejy yakatyuny.

Je'e kapxy wijpé.

%é Yajmetya’'ak nej ataa ajxy yajpaaty.

Jatunék Daniela téé myetoyjaty koo jii kay tu’'uk janytyim okyaany
miitsy m'atyuny, patyék xykyu'ixa'any jatu'un xyajmeyajtéwa’ay nejy
je'e kay m’atyuny, kap miitsy nyépatééwaané koo oy mét metya'akép,
patyék néké oy koo tu'uk nej kay m'atyunép nyoky mjaayép jatu'un oy
na mo'oweép.

Atyuny nejy oy je'e nej kay m’atyunép nyoky mja'ayany, jawiin
na'atsow ataa yajtéépy.

¢Nejy xyéé'ata’any je'e nej kay m'atyunép nyoky?

Jaay naak méét matyii yajma'atyunék myajtunép.

Jaay nejy je'e kay yakatyuny.

Jaay tu'uk kapxy wijpé maa je'e kay y'atyuny miny.

ﬁ Jaay maa ataa witsyé, je'e nej kay m’atyunép nyoky Daniela
mmo’owaanpy.

%/ IXx Eep yé'é mkapxy metya’aky paa myéét ataa yaapy
kujayé’éypy yajtéépy.

e iJe'e nej kay m'atyunép nyoky myéét ja'atsyonta’aky?

e (Mjaay pétyéé je'e yajma'atyunék?

e Oy je’e metya'aky myajtuny je'e ajxy nyénénpy méj letré méét mutsk
letré?

e (Oy je'e kapxy myetya'aky jyaay?

IXx Eep yé’'é nej kay m’atyunép nyoky méeét jaay oyé'éw paa
yajmayjajpy. Nama'aw mjamyéét tu’'uk ween je'e téé mjaayép
yajmetya’aky ménit jatu’'un méyajtéw.

e Oy kyapxytéy nejy je'e kay yakatyuny?
e Oy kyapxytéy je'e kapxy wijpé metya'aky?

Jaay je'e kay uuky xéé kujayé’ényty noky matyiijaty kyay y’'u’uky
maa mkajpt.

Jaay maa mja’apyejt je'e nej kay m’atyunép nyoky maa tu’un
myéna’anép nejy je’'e kay miitsy m’atsojypy yakatyuny.

Myajmeé'ixé'éw paa kéxy myéét nej téé yajtéy.

Yajma'ixé’'éw yé’'é kapxy metya’aky
N’ijxém maa taa apéjktuky yé’'é kojykyapxy noky méét je'e nej kay

m’atyunép nyoky. Oy tékéék kujaayé’éw nej yé’'é ajxy tyakatsyé
yé’'é tu’'unp kapxy metya’aky.

Kojykyapxy noky Nej kay m’atyunép nyoky

Jaay méét kapxtéw.

éNepyaam ajxy tyakatsyé?

¢Manaa méét maa yé'é tu'unp noky ajxy yajtuny?

éTiikyéxp ajxy koo jyaayé?

Yajmetya'aky ataa kapxy metya’aky méét eep yé'é oy jinyjaty
jaaypé.

a) Manuel ka'ak poot tu'uk tyujk.

e) Njuyétsy poop pa’ak tu'uk kipxé'ényty.
é) Yé'é kixy kay téé y’atyuny.

i) Juan je'e koj yé'é tyéjk.

j) Je'e pi’'maam Azucena kaaky tyo’py.

Kapxtéw m’'omtsoo metya’akyaam nepyaam yé’é kapxy jyaayé.

Maa ataa kapxy metya’aky éxkap jatu’un yajnawitsé’éw pén je'e
tuunp, tii tyuunpy meéét je'e metya’aky yajtu’ukéépy.

a) Tseey kanéé Maribel y'atyuun.
Tii tyuunpy Pén je'e tuunp Je'e metya’aky yajtu’ukéépy

b) Tu'uk jiny ti'pxt Esteban jyuuy.

Tii tyuunpy Pén je'e tuunp Je'e metya’aky yajtu’ukéépy

¢) Y'atyuun Pepe je'e tyare'e.

Tii tyuunpy Pén je'e tuunp Je'e metya’aky yajtu’ukéépy

Yajmetya’'ak ataa kapxy juwitsyp yajpatpé meénit jaay oyé'éw ﬂ
ween tu’'uk kapxy metya’aky kyojy.

Manuel éy tu'uk y'ééw

Je'e metya’'aky nakejxpé noky Joel tyaj jyaayé

Tu'uk naan Marcos tyujy

Ataa kapxy metya’aky yajpatpé wits tu’uk \/ paa oy jaay
yajwinjwé’'éy méét tu’uk 7( paa kaj yajwinjwé’éy.

Kapxy metya'aky v A
Je'e kwaay y'ojk mééy maa kam

Pyo'ot Emiliano yuuk

Yajminy tseeyuunk juxtujk tseey taj
xékujk kaaky yé'é

Yajmaa o’k Pablo y'uunk

Yakoo’k tuutk ntaj'okétsy tu'uk

Jiny xéjk je'e tséku'um Juan nyiip

Mu'u té'éts Esperanza myameéjts

Mook tu'uk Manuel téjk tsyijk




Jotkukat je’e téé m’apéky maa 2 apéky

Jatu’un nejy tyam nyakapxy maa yé’é noky kyapxy oy tyunk
paaty na’atsow paa téy o paa kaj tyéye.

Kaj

Noky kyapxy Téy tydye

Yé'é yajna’ixéépy noky je'e ataa tu'unpé kapxy
metya'aky myéét ja'atsyonta'aky méét pya'jayé’éy,
miinp maa nékxy mjakyajtéy ween oy mwinjwé'é
yé'é metya'aky xyajmatoyajpj, jatu'un tu'unp
miinp je'e téjk xéé ajxy ja'apy o atyuunpé
jyakyajwinyeké'ép.

Yé'é nékapxpé noky naa atéy kapxy metya'aky
myéét, je’e xyakixy xyajmatoyajp tii jataam

tii tunanép, je'e nékapxpé noky jwe'e myéét:
Kujaayé'éy kyutuum, koo najty je'e méj téjk

o kutuunk naj téé jyaay, maa méét jwetsé, je'e
nyakapxypé nyametyakpyé mété, xéé méeét
Xéeéwitsy.

Yé'é metya’aky nakejxpé noky je'e ataa tu'unpé
noky kyapxy tyuunp koo jeya'ay kapxy metya'aky
pén jakem tsénaapy yajnakexép. Metsk tu'u ataa
yajpaaty formal o informal. Jatu'un tu'unpé ataa
metya'aky myanékxyp: Maa méét jwetsé, yajpo’xpé,
jaa nyakapxanpyé€, nejy noky myay méét xéé meét
Xééwitsy.

Noky kyapxy ey | Kl
tyéyé

Yé'é kojykyapxy noky je'e ataa tu'unpé noky

kyapxy tyuunpy koo méj xéé kajptjoty myakatéép.

Jatu'un ataa noky kyapxy myéét: Jwetsyé méét oré,

ja'atsyonta’aky, jaa nyakapxanpyé.

Yé'é tékéék ane’eky noky tu'uk aay je'e ane’eky
maa je'e metya'aky matyu'upé xyajmatoyjaty,
myéét jim aja’anyaxy méét metya'aky
xyajmatoyajpyé jwe’'e kyujayé'éy maa yé'é tu'ukpé
aay metsk it wintu'umaamy méét jyééxkémamy.

Yé'é nej kay m’'atyunép nyoky je'e kyapxy téépy
nejy tii m'atyunép, jatu’'un myetya'aky tyeké'éy,
jatunék oy mnajwewép nejy tii oy m'atyunép nejy
oy pyétséma’any.

Tékaam, Wajwiimp 18 xé&'ajp Mayé po’o nej ataa juméjt 2010.

Paty:

Nepyék puto'oxy, jwe'e étsy ntsoky koo oy myajpaatép jim
maa mtuny mxajy méét maa mkapxta'aky.

Paaty'étsy ataa noky téé njaay ween miitsy mmétoyatép
koo yaa Tékaam ajxy téé kyojy je'e téjk mjukyajt
kwenta'ajpé y&'é kéxpé koo nakéxyé je'e kajpt jeya'ay ajxy
teé pyutuné'y, jatu'un nejy &jts na'ap nateety ajxy ijty
tyunyxyajy koo tii koo matyii.

| Kap mtaj mnatajané mnamayané, jiyéé tsyooy naméyajt
| pyaaty, jatu'un jotkujk m'itép.
. g Vi ‘1 Y&'6 &tsy tu'un nanékapxypé puto'oxy, nékwéntaté oy
ES jaktun jakxaj, nakéxyé mjujy mmuku’uk tyam miitsy ajxy

Fae ] ,’ ==
2 Junl f yajpo'xy. Jii nipyatém.
! |

e e PE iy L ovn t5yoopatp atgg, |

e s Paam Miéentékoor, |
pro0 15! kyametsat, f

Nekapx nejy je'e metya’aky kyujayé’éy jatu’un nej koo,
ja'atsyonta’aky, jwetsyé, oré, o nejy téé m’ixyé, ween petyé
ataa noky kyapxy kyojy.

Je'e yajna’ixéépy noky je'e myéét:

Je'e nékapxpé noky je'e myéét:

Yé'é tékéék ane’eky noky ataa tu'unpé metya'aky myéét:

Yé'é metya’aky nakejxpé noky je'e myéét:

Yé'é kojykyapxy noky ataa myéét:

Meéét yé'é nej kay m’atyunép nyoky jatu’'un myéét:




Libro del adulto / Ayuuk jeya’ay y’ayuuk noky

Atyun tu’'uk metya’aky nakejxpé noky matyii mkexaanpy
maa mjujymuku’uk jakem y’ity, jatu’'un mnajwé’'éwép nejy
yajpaaty, jamyets nej je’e metya’aky nakejxpé noky kapxy
myéét.




Ayuuk’aamétsy nyajmetya’aky méét njaay ® Ayuuk / Leo y escribo en mi lengua * Mixe Baja

Atyun tu’uk nej kay m’atyunép nyoky matyii kay u’uky tsip
mjwéeépy yakatyuny.




Libro del adulto / Ayuuk jeya’ay y’ayuuk noky

Notas

Notas

. INSTITUTO

NACIONAL PARA Kujayé'ényty noky je'e téé m’'éxpéky
0“0 LA EDUCACION Ayuuk’aamétsy nyajmetya’aky
DE LOS ADULTOS méét njaay. Ayuuk
\ JOTKUKAT JE'E TEE MKEXY APEKY

¢éTii étsy n'apéjk? ¢Maa étsy nyajtunkpata’any?

Mutsk méét méj jeya'ay xyééwitsy

Je’e myanékxaanpyé koo téé yakatyuny
Jwetsyé

Maa je'e téé yakatyuny 0000000 Je'e yakatyuunpé xyéé méét xyééwitsy

Ayuuk kapxta'akyé



En este material encontraras
actividades de gran utilidad que
te ayudaran a poner en practica
el conocimiento que tienes sobre
la lectura y la escritura de nuestra
lengua mixe baja, a través del
trabajo con diferentes tipos de
textos. La finalidad de este material
es que sigas interesandote por
aprender mas sobre la lectura y
escritura en tu lengua.

Te invitamos a que descubras todo
lo que puedes conocer a través de
este modulo.

SECRETARIA DE

EDUCACION PUBLICA

* e Modelo
Educacion
para_la Vida

y‘[ y el Trabajo

[
\

Y

\

/ Maa ataa noky je’e mpataanpy

matyii m’atyunaanpy nej téé
m’apéky jaay méét yajmetya’ak
je’e m’ayuuk, matyu’u kapxy
metya’aky pyatsoony je’e
_» myajtunaanpy. Jwe’e ataa tyuunpy
ween mjaknaxonta’aky je’e ayuuk
kapxy méét myetya’aky.

4 Tyam EJtS miitsy mwoy mwitsy
ween m’ixyatép nejy oy
m’apéka’any koo ataa noky
mkapxta’akép.

COMISION NACIONAL
PARA EL DESARROLLO
DE LOS PUEBLOS INDIGENAS

INSTITUTO
NACIONAL PARA
LA EDUCACION

DE LOS ADULTOS

Gente

por un

DISTRIBUCION GRATUITA

NAMEYAJT ATAA NOKY AJXY YEKY

ayuuk ¢ mixe ¢ aydok * ayuujk ¢ ayuk ¢ ayuuk ¢ mixe ¢ aydok ¢ ayuujk .

